
 d Декабр 2 рзы Никарагәуа аҳҭ-
ны-қалақь Манагәуа имҩаԥысит 
жәлар рқьабзқәа ашықәсҿыцазтәи 
есышықәсатәи рфестиваль. 

Уи рхы аладырхәит 42  ҳәынҭқарра. 
Никарагәуа иҟоу Аԥсны ацҳаражәҳәарҭа 
ахаҭарнакцәагьы афестиваль рҽала-
дырхәит. Урҭ рыҭӡаҿы аҭааҩцәа иры-
дыргалон: ажьаӷь уатка, ақалмышь, 
аџьанџьыхәа, згьамеи зыфҩы хааи 
угәаҵа иҭымҵәо аџьыкҵәаҵәа.

Иара убас, аусмҩаԥгатә аҭааҩцәа 
ирбар рылшон уаҟа ицәыргақәҵаз аԥ-
суа милаҭтә шәҵатәқәа. Асасцәа даа-
ра азҿлымҳара аадырԥшуан Аԥснытәи 
аҭӡахьы, гәахәара ҳаракыла иазҵаауан 
Аԥсны аҭааразы мҩақәас иҟоу.

Аԥснытәи аҭӡы  иаҭааит Никарагәуа 
атәыла Ахада ицҳаражәҳәаҩцәа Ка-
мила Ортега, Едмундо Ортега, атуризм 
аминистр Анаша Кемпбелл, аҿартә по-
литиказы аминистр ихаҭыԥуаҩ Оскар 
Перес, иара убас  амилаҭтә ассамбле-
иеи Аԥсны ҩызара азызуа  аҳәынҭқар-
рақәа рхаҭарнакцәа ргәыԥқәеи 
маҷҩымкәа.

Аԥсуа қьабзқәа – 
Никарагуа d Аԥсны Ахада Аслан Бжьаниеи Аԥсны Аԥыза-министр Алеқсандр 

Анқәаби иԥылеит Нхыҵ-Кавказтәи афедералтә университет аректор 
Дмитри Беспалов.

Беспалов далацәажәеит ауниверситети аԥсуа гани русеицара атәы. Уи 
инақәыршәаны 2014 шықәса раахыс аҵарадырратә, аҭҵааратә хырхарҭақәа 
змоу аусмҩаԥгатәқәа нарыгӡоит.

Урыстәылатәи Афедерациа аҭҵаарадырреи иреиҳау аҵареи Рминистрреи 
Аԥсны аҵара Аминистрреи рпрограмма инақәыршәаны, рҵарадырра шьҭырхит 
Аԥснынтәи 2500-ҩык инареиҳаны аспециалистцәа (аҳәынҭмаҵзуҩцәа, аеконо-
микеи аҵареи русзуҩцәа).

Абри инаваргыланы, Аԥснытәи аспециалистцәеи Ставропольтәи ауниверси-
тет ахаҭарнакцәеи аус еицадырулон аҵара аус иазку азакәанпроектқәа. Аганқәа 
иара убас ирылацәажәеит 2024 шықәсазтәи апроектқәеи аусмҩаԥгатәқәеи.

Аԥсны анапхгареи Дмитри 
Беспалови реиԥылара

Мирра Хотелашвили-Инал-иԥа 
95 шықәса лхыҵит 

 d Аԥсны Ахада Аслан Бжьаниа 
Мирра Хотелашвили-Инал-иԥа 95 
шықәса лхыҵра лыдиныҳәале-
ит. Адныҳәалараҿы, ахәҭакахьала, 
иазгәаҭоуп: 

«Ҳаҭыр зқәу Мирра Констан-
тин-иԥҳа! Ишәыдышәкыл шәиуби-
леи шьахә – 95 шықәса шәхыҵра 
аҽны гәык-ԥсыкала иҟасҵо адныҳәа-
ларақәа!

Шәара акыраамҭа, лҵшәабзиала 
зыԥсҭазаара аҭҵаарадырра иазызкыз, 

аинтеллигентра злоу, иҟәыӷоу аԥҳәыз-
ба шәылҿырԥштәуп. Аҳаҭырқәҵара ду 
иаԥсоуп Аԥсуа ҳәынҭқарратә музеи 
археологиатә фонд арҿиара иазку 
шәусура. Ахәшьараҭара уадаҩуп аԥ-
суа жәлар рҭоурых-культуратә ҭынха 
аиқәырхараҿы, иара убас Аԥсны ар-
хеологиеи аетнографиеи рганахьала 
шәлагаламҭа. Шәара ицаҳәцаҳәо бзиа 
ижәбо Аԥсны аҭоурыхи, археологиеи, 
аетнографиеи ирзырхоу аҭоурыхтә 
ҭҵаарадырра атрадициақәа ӷәӷәала 
иныҟәыжәгоит. 

Аҭҵаарадырратә усумҭақәа жәпа-
кы равтор, хыԥхьаӡара рацәала 
жәларбжьаратәи аҭҵаарадырратә 
конференциақәа, асимпозиумқәа зхы 
рылазырхуа, Шәара шәҿырԥштәала, 
шәусурала, шәдырра ҳаракы ала Аԥс-
ны аҭҵааҩцәа рабиԥара агәацԥыҳәа-
ра рышәҭоит.

Аԥсны анапхгареи ажәлари 
рыхьӡ ала ҭабуп ҳәа шәасҳәарц сҭа-
хуп гәык-ԥсыкала, алҵшәа бзиа ама-
ны ижәбо аџьабаазы. Ишәзеиӷьасшьо-
ит абзиарақәа зегьы, агәабзиара ӷәӷәа, 
аманшәалара». 

 d Аҟәа ақалақьтә Еизараҿы ажьыр-
ныҳәамза 1, 2024 шықәса инарк-
ны есымзатәи асоциалтә шәатәқәа 
рыҩаӡара ашьҭыхразы аӡбамҭа ры-
дыркылеит. 

Абыда зхала ахәыҷқәа зааӡо 
анацәа аӡәы изы ирызшәахо аԥаратә 
цхыраагӡа 500 мааҭ рыла иазҳауе-
ит, убас ала уи аицҵалыҵ 2000 мааҭ 
рҟынӡа инаӡалоит.  

 18 шықәса зхымҵыц ахәыҷқәа 
ахьыҟоу аҭаацәарацәа ироулоит: 

хҩык ахәыҷқәа змоу аҭаацәа – 
аӡәыцыԥхьаӡа 1000 - 1000 мааҭ ( 2023 
шықәсазы – 600 мааҭ);

ԥшьҩык ахәыҷқәа змоу – ры-
цыԥхьаӡа 1500 - 1500 мааҭ ( 2023 

шықәсазы – 900 мааҭ); 
 хәҩык ахәыҷқәа змоу  – 2000 - 

2000 мааҭ (2023 шықәсазы – 1050 
мааҭ).

Аеҭымцәа – 1500 мааҭ рыла еиҳа-
ны ирызшәалахоит, урҭ ироуло аԥа-
ратә цхыраагӡа аицҵалыҵ 3000 мааҭ 
рҟынӡа инаӡалоит.  

Ҩынтә еиҳахоит есымзатәи аԥаратә 
цхыраагӡатәқәа рыҩаӡара. Уи 3 000 
мааҭ рҟынӡа инаӡалоит. Убас: 

 16 шықәса рҟынӡа зхыҵуа 
ахәыҷы-аинвалид дызбо –3000 мааҭ;

 ихәыҷаахыс ихымхәоу, актәи 
агәыԥ иаҵанакуа рбаразы – 3000 мааҭ 
рҟынӡа;

 аеҭымцәа 18 шықәса рхыҵаанӡа;
ахәыҷы ииразы – 10000 мааҭ. 
2023 шықәсазгьы асоциалтә цхы-

раагӡақәа 50% ишьҭырххьан.
 Аҭаацәарацәа рзы аԥаратә цхы-

раагӡа ашьақәыргылараан хымԥада 
аҭаацәа рҩыџьагьы Аҟәа ақалақь аҿы 
есымшатәи анхарҭаҭыԥ рымазароуп. 

Ажьырныҳәамза 1, 2024 шықәса 
инаркны  Аҟәа ақалақь аҿы ахәыҷы 
ииразы ирызшәахо аԥаратә цхыраагӡа 
аҩаӡара  2 500 мааҭ рыла иазҳауеит, уи 
аицҵалыҵ  10 000 мааҭ рҟынӡа инаӡоит.   

Иазгәаҭатәуп, зныктәи аԥаратә цхы-
раагӡа аиуразы азин ыӡуеит, азыҳәаҩ уи 
аиуразы  ахәыҷы иира фымз рышьҭахь 
дадҵаалазар. 

Ишьақәыргылаӡам
араион иаиуз аԥхасҭа 

 d Абҵарамза 27-28 рзы иҟа-
лаз амшцәгьа иахҟьаны  Гагра 
араион иаиуз азарал макьана-
зы инагӡаны ишьақәыргылаӡам, 
ҳәа Аԥсныпрес акорреспондент 
диҿцәажәо, адырра ҟаиҵеит Гагра 
араион ахада ихаҭыԥуаҩ Адамыр 
Ҵышәба. 

«Аԥшаҳәаҿы иқәыз ахаҳәцәы 
џьара-џьара иқәнаӡәӡәааит, иара 
убас амшын ацәқәырԥақәа абетонтә 
гәараандақәа реиҳарак дырбгеит. 
Амшын аԥшаҳәа иҿықәнажьлеит 
даара ирацәаны ахаҳәи аԥслымӡи. 
Уажәы амаҵзурақәа арыцқьареи 
агәам-сам ақәгареи  ирыдҳәалоу 
аусурақәа нарыгӡоит», - ҳәа иҳәе-
ит уи.

Иара ишазгәеиҭаз ала, ҭыԥқәак 
рҿы ахаҳәцәы аиҭашьақәыргыла-
ра ауеит, аха уи ахьықәнаӡәӡәааз 

аҭыԥқәа рҿы  иҿыцны ишьҭаҵатәхо-
ит. Аԥшаҳәаҿы ахаҳәцәы ашьҭаҵара 
хыркәшан рашәарамза, 2023 шықә-
са рзы. «Ҳақәгәыӷуеит иааиуа атур-
исттә сезон аҟынӡа ахаҳәцы ақәҵа-
ра иазку аусурақәа рӷьырак анагӡара 
ҳахьӡап ҳәа», - иҳәеит Гагра араион 
ахада ихаҭыԥуаҩ.

Уажәы Гагра ақалақь ауааԥсыра 
инагӡаны аӡыржәтә ала реиқәыр-
шәара алыршаӡам, избан акәзар, 
аӡхагаларатә станциақәа ре-
иҭашьақәыргылара макьаназы ихыр-
кәшаӡам. Афымцамч ала аиқәыршәа-
ра акәзар, уи еиҭашьақәыргылоуп.  

«Иацы араион агәи аиланхарҭатә 
ҭыԥқәеи рҿы арыцқьаратә усурақәа 
мҩаԥысуан. Иахьа ажәытә Гагра 
иахьаҵанакуа аусурақәа мҩаԥы-
суеит», - ҳәа адырра ҟаиҵеит Ада-
мыр Ҵышәба. Уи иҟаиҵаз адыррала, 
ажәытә Гагра иҟоу аколоннада  маҷк 
ада ааха амоуӡеит. 

Аҟәа ақалақь аҟны

Ахәыҷы ииразы зныктәи 
аԥаратә цхыраагӡа 

Ҳҭоурых аӡыргаразы

 d Аҟәа ақалақь аҿы аусура иац-
наҵоит ацәыргақәҵатә експози-
циа. Уи ахықәкы хада акәны иҟо-
уп Аԥсни Урыстәылеи рыбжьара 
акультура-ҵарадырратә еимадара 
ашьақәыргылара, иара убас ақа-
лақь ауааԥсыреи асасцәеи аурыс 
культура аԥшӡареи абеиареи дыр-
дырра. 

Аусмҩаԥгатә Урыстәылатәи Афе-
дерациа аҵара Аминистрра адгы-
ларала Икоммерциатәым аиҿкаара 
Иаарту аҵарадырра ацентр «ПРО-
свет» еиҿнакааз апроект «Акульту-
ратә цҳа: Урыстәыла – Аԥсны» аҳәа-
ақәа ирҭагӡаны имҩаԥысуеит.

 «Апроект анагӡаразы ихадоу 
астимулқәа ируакхеит ауаажәларра 
рыԥсҭазааратә шьақәгылара аусх-
кқәа зегьы рыла Аԥсни Урыстәылеи 

рыбжьара ессаира изызҳауа аусеицу-
ра амҽхак. Уи  аҵарадырра, акульту-
ра уҳәа аусхкқәа рҿы аганқәа еиҳа 
еизааигәазтәуа ажәалагала ҿыцқәеи 
аԥшьгарақәеи  реиқәыршәара иаз-
кхоит», -  иазгәарҭоит аусмҩаԥгатә 
аиҿкааҩцәа.   

Ацәыргақәҵа аус аулоит ԥхын-
ҷкәын  мза анҵәамҭанӡа. Ацәыр-
гақәҵа аҭааҩцәа Аԥснытәи ашколқәа 
рҵаҩцәа арҿиаратә мастер-классқәа 
рымҩаԥгараан рнапы иҵыҵыз  анап-
кымҭақәеи алитературатә ԥҵамҭақәеи 
рбарала   аурыс жәлари аԥсуа жәлари 
ртрадициақәеи, рҵасқәеи, рқьабзқәеи  
рзы ирымоу адыррақәа реизырҳара 
азы алшара роуеит. 

Уажәазы ацәыргақәҵахь инаго-
уп 100 инарзынаԥшуа аекспонатқәа, 
урҭ аурыс еиԥш, аԥсуа культурагьы 
ахаҿра рныԥшуеит. Убри аан аекс-
позициа есымша иҿыцу аусумҭақәа 
рыла ихарҭәаахоит. 

 Афорум иалахәылацәахоит алин-
гвистика, апедагогика, акультурало-
гиа уҳәа амаҭәарқәа рыла инагоу 
Урыстәылатәи аспециалистцәа, урҭ 
Аԥснытәи рколлегацәеи дареи  аима-
дара рыбжьарҵоит.  Афорум асасцәа 
рзы  аԥышәа бзиа змоу аҭыԥантәи 
аекскурсиамҩаԥгаҩ дызцу, Аԥсны 
аҭыԥ ԥшӡарақәа рахь аинтерес зҵоу 
акультура-екскурсиатә программа 
еиҿкаахоит. 

Ацәыргақәҵа ахьымҩаԥысуа 
аҭыӡҭыԥ: ақ. Аҟәа,  Абазаа рымҩа, аҩ. 
№ 38. Аусура аамҭа: есыҽны, асааҭ 
11:00 –18:00. Аԥсшьарамшы – ахаша.

Ҩ-жәларык 
ртрадициақәеи 
рҵасқәеи

Аусура иацнаҵоит

 d 2022-2025 шықәсқәа ирыҵаркуа 
Аҧсны асоциал-економикатә ҿиара-
зы Аҳәынқарратә программа аиҭа-
крақәа алагалан. Уи инақәыршәаны 
асубсидиақәа ақыҭанхамҩатә усхк 
арҿиаразы амаругақәеи атехникеи 
зегьы рыхә аныршәалак ашьҭахь 
ауп аҧара аназоурыжьуа. Аеко-
номика аминистр Кристина Озган 
лажәақәа рыла, араҟа зегьы реиҳа 
хадара злоу афинанстә ресурсқәа 
рхархәара ахылаҧшра аҭара ауп. 

Аҧсны ақыҭанхамҩа Амини-
стрреи Шьамтәылатәи Арабтә Рес-
публика ақыҭа нхамҩеи аграртә 
реформеи Рминистрреи ақыҭан-
хамҩа ахырхарҭала аусеицуразы 
аиқәшаҳаҭра рыбжьарҵарц аицәажәа-
рақәа рымҩаҧгараз ақәҵара ры-

дыркылеит. Арҭ аҩ-ганк ргәы иҭоуп 
еиуеиҧшым ахырхарҭақәа рыла аусеи-
цура. Уахь иаҵанакуеит анаука, ақыҭан-
хамҩатә ҭҵаарақәа, ашәаҧыџьаҧи, 
ашәаҧыџьаҧ ахьчареи, арахәааӡареи, 
аҧсыӡкреи уҳәа убас егьырҭгьы. 

27 тонна акамшьиа акра азин ыҟо-
уп 2023-2024 ҭагалан-аӡынтәи аҧсыӡ-
краамҭазы. Убри аан ҿыц иркыз аҧсыӡ 
аекспорт ахь адәықәҵара  мап ацәкуп. 
Аҟәара хәышә метра иазааигәаны аҧ-
сыӡкра ҟалаӡом.

Аҧсны Аминистрцәа Реилазаара 
аилатәараҿы 2023-2024 шықәсқәа 
рзы ҭагалан-аӡынтәи аҧсыӡкра аамҭа-
зы абиоресурсқәа рхархәара ахәҧ-
сазы апроект иахәаҧшын. Ари азҵа-
ара алацәажәараан ақыҭанхамҩа 
аминистр Беслан Џьопуа излазгәеиҭаз 
ала, иҳаҩсыз ашықәс азы тоннак акам-
шьиа ахәҧса 1800 мааҭ рҟынӡа инаӡон, 
сынтәа 2000 мааҭ рҟынӡа ашьҭыхра-
зы ажәалагала ҟарҵеит. Ари азҵаара 
иҵегьы алацәажәаразы иахыган. 

Аминистрцәа Реилазаараҿ иры-
дыркылаз ақәҵара инақәыршәаны, 
ииуа ахәыҷы изы аҭаацәа ироуа знык-
тәи аҧара ацҵара азҧхьагәаҭоуп.  Ииз 
ахәыҷы иани иаби, мамзаргьы руаӡәык 
аус иуазар, зныктәи аҧарашәара иртәо-
ит 27 нызқь мааҭ. Уаанӡа – 22 нызқь 
мааҭ ыҟан. Ииз ахәыҷы иҭаацәа аус 
рымуазар, ирызшәахоит зныктәи аҧа-
ра 22 нызқь мааҭ. Уаанӡа ироуан – 17 
нызқь мааҭ. Абасала ҿыц ииз ахәыҷы 
изы иршәоз зныктәи аҧара хәнызқь 
мааҭ иацлеит. 

Аиҳабыра реилатәараҿы ирыдыр-
кылаз ақәҵара амч аиуеит ианвар 1, 
2024 шықәса инаркны. 

Амаҵзуратә ныҟәарақәа рахь аус-
зуҩцәа рышьҭразы ақәҵара аиҭакрақәа 
аларгалеит Аминистрцәа Реилазаара 
аилатәараҿы. Уахыки-ҽнаки рзы Аҧс-
ны иахьаҵанакуа 230 мааҭ артәоит. Уры-
стәылатәи Афедерациахь Москвеи Санк-
т-Петербурги аламҵаӡакәа –1200 мааҭ. 
Москвеи Санкт-Петербурги –1450 мааҭ. 

Аминистрцәа Реилазаараҿы иры-
дыркылаз ақәҵара инақәыршәаны 
Аҟәатәи акәац-аалыхратә комбинат 
ахыбра аиҭашьақәыргылара ахьзал-
мыршахо азы ашәҟәы ианырхит. Аком-
бинат ахыбра ахьгылаз адгьыл аҭоуп 
Аҟәа ақалақь. Иара убасгьы Аҟәатәи 
акондитертә фабрика ирхатәыртәуа 
ахыбрақәа рсиа алаҵара азыӡбан. Убри 
аан иазгәаҭан ари ахыбра аҟны аконди-
тертә фабрика аартра шазҧхьагәаҭоу.

Аиҳабыра реилатәараҿы Ашықәс 
Ҿыц азы аҧса ҵлақәа рыхҵәара ал-
мыршаразы ахылаҧшра арҕәҕәара 
аҭатәуп ҳәа азгәарҭеит. 

Аминистрцәа Реилазаараҿы азин 
ҟарҵеит адгьылқәа категориак аҟынтәи 
даҽа категориак ахь риагаразы. Иара 
убасгьы хазы игоу ауааҧсыра адгьыл 
ахархәаразы азин рырҭеит. 

Аҧсны Аминистрцәа Реилазаараҿы
Мышқәак раҧхьа имҩаҧысит Аҧсны Аминистрцәа Реилазаара изаамҭанытәу 
аилатәара. Инеизакны ирыхәаҧшын 25 зҵаара

Ақәҵарақәа рыдыркылеит

Шарида Торчуа

Ажьырныҳәамза 1 инаркны

 d Ажьырныҳәамза 1, 2024 шықәса 
инаркны Аҟәа ақалақь амуниципал-
тә усбарҭақәа рмаҵурауаа руала-
фахәы  100% рыла ишьҭыххоит. 

Абри атәы арадио  Sputnik-Аԥсны 
аефир аҿы иҳәеит Аҟәа ақалақь ахада 
Беслан Ешба. 

Ауалафахәы ашьҭыхра аҳҭны-қалақь 
абиуџьет ахашәалахәқәа рышьҭыҵрала 

имҩаԥыслоит. 
«Абиуџьет аизҳара бзиоуп. Сынтәа 

ҳара Аҟәа ақалақьтә Еизара ҳадҵаале-

ит, адепутатцәагьы адгылара ҳарҭеит». 
–  иҳәеит Беслан Ешба.

 Уи сынтәа афинанстә лшарақәа 
ҳасаб рзуны, Аҟәа ақалақь аҿы ауа-
лафахәы ихадоу ахышәа-ҵышәа 
ацҵақәеи аџьшьаратә шәатәқәеи 
(апремиақәа) изныкымкәа ашәара 
мҩаԥысхьан ҳәа иазгәеиҭеит. «Уажәы 
ҳара ауалафахәы 100 процентк рыла 
ишьҭаҳхуеит. Имҩаԥгаз ацҵақәа зегьы 
ауалафахәытә шәатәқәа рахь ииаго-

уп. Даҽакала иуҳәозар, ауалафахәы 
аҩаӡара официалла  100 % рыла 
иазҳауеит. Уи зегьы азы шықәсык ахь-
тә иазԥхьагәаҭоуп 120 миллион мааҭ», 
– иазгәеиҭеит Беслан Ешба.

 Руалафахәы шьҭыххоит амуни-
ципалтә усбарҭақәа зегьы русзуҩцәа, 
Урыстәылатәи ацҵақәа зауа рыда. Уи 
аҳақьымцәеи арҵаҩцәеи роуп. 

«Аиаша уҳәар еиӷьми, уажә-
аԥхьагьы ари аҭагылазаашьа ариаша-
ра аҭахын. Иахьа аппарат аусзуҩцәа 
ироуеит 7-8 нызқь мааҭ. Сара сгәаана-
гарала, ауалафахәы ацҵара – ари даа-
ра хра злоу усны иҟалоит.  Бжьаратәла 
уи 20 нызқь мааҭ рҟынӡа инаӡалоит», –  
ҳәа иҳәеит Аҟәа ақалақь ахада. 

Беслан Ешба, Аҟәа ақалақь аҿы 
аа-категориак иаҵанакуа ауааԥсыра 
иназыцҵоу ашәатәқәа рызшәахоит, 
урҭ рхыԥхьаӡараҿы иҟоуп аҭаацәа-
рацәа, ихәыҷы аахыс аинвалидра змоу, 
аиаҭымцәа ҳәа иазгәеиҭеит иара. Убас 
зныктәи аԥаратә цхыраагӡатәқәа рыз-
шәахоит ахәыҷы иираан. 

«Асоциалтә ҟәша абиуџьет (уажәы 
уи «Аџьатә, асоциалтә тәанчахәқәа, аԥа-
ратә цхыраагӡатәқәа, егьырҭ ашәатәқәа 
рзы Аԥхьаӡаратә Центр» ҳәа иашьҭоуп) 
44 миллион мааҭ рҟынтәи 72 миллион 
мааҭ рҟынӡа иазҳаит, даҽакала иуҳәо-
зар, 100 % инарзынаԥшуа иацлеит», – 
иҳәеит Беслан Ешба.   

Ашықәсҿыцтәи аныҳәазы аҳамҭа 
аҳасабала аҳҭны-қалақь Ахадара 
ахәыҷырацәа змоу аҭаацәа ирзоунажьу-
еит зныктәи аԥаратә цхыраагӡатәқәа.

Ауалафахәы иацлоит

Ақыҭанхамҩа арҿиаразы

Ацәыргақәҵаҿы хра злоу 
адыррақәа

Аԥсныпресс. Ақыҭанхамҩеи ақыҭеи 
рырҿиара Ацентр ахаҭарнакцәа абҵа-
рамза  анҵәамҭазы  Урыстәыла, Крас-
нодар ақалақь аҿы имҩаԥысуаз 29-
тәи Жәларбжьаратәи ақыҭанхамҩатә 
техника, аиқәыршәагақәа, аҵиааӡареи 
ақыҭанхамҩеи раалыҵ аҭыжьреи, аа-
рыхреи, аус адулареи рзы аматери-
алқәа рцәыргақәҵа рхы аладырхәит. 

Ацәыргақәҵаҿы иҟан адунеи атәы-
лақәа 14 рҟынтәи  600 еилазаара ина-
реиҳаны. Аусмҩаԥгатә алахәылацәа 
ирыдыргалеит ақыҭанхамҩатә техни-
кеи уи аԥсахга хәҭақәеи, агрохимиатә 
аалыҵи  ажәлақәеи, ақыҭанхамҩатә 
аалыҵ аҵәахреи аус адулареи рзы 
аиқәыршәагақәеи амаругақәеи, иара 

убас аӡақәҭәареи арԥхагақәеи рзы 
амаругақәа. 

 «Ҳара абар шьҭа хынтәуп ацәыр-
гақәҵа ҳаҭаауеижьҭеи, есымша иҿыцу, 
хра злоу адыррақәа ҳауеит. Ақыҭан-
хамҩа аусхк активла аҿиара иаҿуп, 
есышықәса атехнологиақәа рҿыцхоит, 
еиӷьыртәует. Иаагозар, ақыҭанхамҩатә 
дронқәа иахьа ҳара иҳамоу раасҭа 
акыр еиӷьуп, еиҳа ирҿыцуп. Рыцҳарас 
иҟалаз, ҳара иарбоу аусхк аҿы ҳаҿи-
ара активла изымҩаԥысӡом, убри аҟ-
нытә ас еиԥш иҟоу ацәыргақәҵақәа 
рылахәхара акыр хра аланы иҟоуп, 
ҳара иаабоит иарбан хырхарҭоу иал-
хтәу», – иазгәеиҭеит Ацентр аспециа-
листә Ҭемыр Мықәба.

Уи иара убас  ацәыргақәҵаҿы 
аимадарақәа ҿыцқәа рыбжьаҵа-
реи уаанӡа иҟаз рырӷәӷәареи ша-
лыршахаз азгәеиҭеит. Аиҭаҳатәқәа 

зааӡо анаплакқәа рхаҭарнакцәа 
ирабадырит, ирыҿцәажәеит. Урҭ 
ирааӡо аиҭаҳатәқәа, анаҩс дара Аԥс-
ны ишанаало, ишазҳауа аилкаара-
зы ақыҭанхамҩеи ақыҭеи рыҿиара 
Ацентр аԥышәарҭатә ҭыԥ ахь  раагара 
азԥхьагәаҭоуп.    

Ацәыргақәҵа «ЮГАГРО» —  Уры-
стәыла иахьаҵанакуа зегь реиҳа идуу 
ақыҭанхамҩатә техника, аиқәыршәа-
гақәа, аҵиааӡареи ақыҭанхамҩеи 
раалыҵ аҭыжьреи, аарыхреи, аус аду-
лареи рзы аматериалқәа рцәыргақәҵа 
ауп.

Аԥсадгьыл ахь агәыблра

Аҩбатәи ашәҟәы

 d «Даҽа Ҧсадгьылк ҳамаӡам»! 
Аҧсны ахақәиҭратә еибашьра 
1992-1993 шықәсқәа». Абас 
ахьӡуп Ҭырқәтәыла инхо аԥ-
суаа рхаҭарнак, ҳџьынџьуаҩ, 
ашәҟәыҩҩы, аҭоурыхҭҵааҩы Сел-
чук Сымсым аҧсшәахь еиҭаганы 
иҭыжьу ишәҟәы. Ахьӡ мацаралагьы 
уи ахшыҩҵак  иуеилнаркаауа 
рацәоуп.

Ааигәа ашәҟәы аӡыргара мҩаԥы-
сит В.Г. Арӡынба ихьӡ зху аибашьратә 
фырхаҵара ахьӡ-аԥша амузеи аҟны.  

Уахь имҩахыҵит Аԥсны анацәа 
рхеидкыла, агьырҭ ауаажәларратә хе-
идкылақәа рхаҭарнакцәа, аибашьра 
аветеранцәа, ашәҟәыҩҩцәа, аҵарауаа, 
акультуреи аҟазареи русзуҩцәа, зыԥ-
садгьыл ахь ихынҳәхьоу ҳџьынџьуаа, 
аҿар, Сымсымаа решьара.

Зыӡбахә ҳамоу ашәҟәы шықәсқәак 
раԥхьа Ҭырқәтәылан ҭырқәшәала 
иҭыҵхьан, уажәы – Оқҭаи Ҷкотуа иб-
зоурала аԥсшәахь еиҭаганы иҭыжьуп. 
Автор даара иҭахын, ҳтәыла анҭыҵ 
еиԥш, иҭоурыхтә ԥсадгьыл аҟны аԥсуа 
ԥхьаҩцәагьы ирдыруазарц шықәсқәак 
инеиԥынкыланы еизигоз аматери-
алқәа шьаҭас изауз ашәҟәы аҵакы, на-
сгьы еиҵагыло абиԥарақәа иранаҳәо, 
иреилнаркаауа маҷымкәа ишыҟоу 
дацәымҩашьауа идыруан. Избан 
акәзар, аҭыжьымҭа Аԥсны аибашьра 
аамҭа мацара иазкым, уаҟа еидкыло-
уп уаанӡатәи аамҭақәеи, аибашьраани, 
аибашьра ашьҭахьи ирыҵанакуа 
ахҭысқәа. Аԥсны уи ҩышәҩык рҟынӡа 
дрыҿцәажәеит аибашьра аҭоурых 
аганахьала. Даманшәаланы, еиҿы-
бааны аԥхьаҩ изнагара акәын гәҭа-
кысгьы имаз. 

Уи зегьы ҵаҵӷәыдам. Иахьа Аԥс-
ны анҭыҵ, егьырҭ атәылақәа рҟны, 
Европа убрахь иналаҵаны, Аԥсны 
аҭоурыхи аибашьраантәи ахҭысқәеи, 
Ҭырқәтәылан еиԥш, даараӡа еицак-
ны егьырҭ абызшәақәа рыла, англыз 
бышәала аԥхьа инаргыланы, аду-
неи иахдырҵәоит ақырҭқәа.  Абри 
аамҭазы аҵабыргҵәҟьа аазырԥшуа 
аҩымҭақәеи аҭҵаамҭақәеи маҷуп. 
Абри аҭагылазаашьа згәы иҵхоз, даа-
рагьы иамырҭынчуаз дреиуоуп Селчук 
Сымсым.  Шықәсқәак ҵуеит раԥхьатәи 

анҭижьыз аахыс, дышнеишнеиуаз – 
ашәҟәы ҭижьит. Ари аҩбатәи шәҟәуп. 
Агәыӷра ыҟоуп зыӡбахә ҳамоу ашәҟәы 
хара имгакәа англыз бызшәалагьы 
еиҭагахап ҳәа.

Ашәҟәы аӡыргараан иқәгыланы 
ргәаанагарақәа рҳәеит, ахәшьара 
бзиа аҭауа иахцәажәеит, аԥхьаҟаз-
гьы еиҳау аихьӡарақәа изеиӷьаршье-
ит: В.Г. Арӡынба ихьӡ зху аибашьратә 
фырхаҵара ахьӡ-аԥша амузеи аиҳабы, 
Аԥсны Афырхаҵа Мзиа Беиа, аҭоурых-
ҭҵааҩы Руслан Агәажәба, Д.И. Гәлиа 
ихьӡ зху Аԥсуаҭҵаара аинститут аиҳа-
бы Арда Ашәба, аибашьра аветеран, 
ҳџьынџьуаҩ, ашәҟәы автор аханатә 
аматериалқәа реизгараан ивагылаз, 
ицхраауаз  Саим Аҩӡба, Анацәа рхе-
идкыла Аҟәатәи аҟәша аиҳабы Фи-
руза Қапба-Чамагәуа уҳәа егьырҭгьы. 

Аԥсны атәылахьчара аҟнытә – 
аминистр Владимир Ануа инаишьҭыз 
азеиӷьашьара даԥхьеит аинрал Олег 
Аршба. Аминистр идҵала хҩык – 
Селчук Сымсым, Оқҭаи Ҷкотуа, Саим 
Аҩӡба иранеишьаз аминистрра аме-
далқәа ргәышԥы иаиркит Олег Аршба.

Селчук Сымсым ихаҭа иқәгыла-
раан дазааҭгылеит аханатә хықәкыс 
ишьҭихыз, уи ашҟа дхьазырԥшыз 
аҭагылазаашьақәа.  Аамҭа рацәаны 
ишицәагазгьы, ивагылаз рыбзоурала 
игәҭакы анагӡара илиршеит. Амчқәеи, 
адырреи, аԥышәеи еимаданы ҳажәлар 
ԥхьаҟа аҿиара рзеиӷьеишьеит. 

Сымсымаа решьара рыхьӡа-
ла дықәгылеит Ҭемыр Сымсым, 
Ҭырқәтәылатәи рашьа,  ҳџьынџьуаҩ 
иџьабаа ахәшьара азҭази аӡырга-
ра зҽалазырхәызи зегьы иҭабуп ҳәа 
реиҳәеит.

В. Ажәанба

«Аҵара лашароуп, аҵарадара лашьцароуп»
Аԥсны Аҵара Аминистрра аиубилеи азгәарҭоит

Аԥсны Аҵара аминистр 
Инал Габлиа иҿцәажәара

 d Иахьа ҳара аҵарадырра ами-
лаҭтә система ҳаамҭа иашьашәало 
ашьақәыргылара аетап аҟны ҳаҟоуп. 
Егьырҭ ахырхарҭақәа рыҟны еиԥш 
аиасратә период зегьы реиҳа иуа-
даҩу ҳәа иԥхьаӡоуп, убри аҟнытә, 
аҵарадырра ахаҭабзиара ахәшьара 
иаахҵәаны аҭара уадаҩуп. 

Асовет аамҭақәа рхаантәи аҳәынҭ-
қаррақәа реиҳарак реиԥш, ҳара иҳал-
шаӡом аихьӡара дуқәа раарԥшра. 
Ганкахьала, аихьӡарақәа ыҟоуп, аха аиа-
ша ҳҳәозар, иҟоуп иӡбам аҳасабтәқәагьы. 
Жәаҳәарада, ҳара ҳарҿыԥшуеит аҵара-
дырраҟны алҵшәа дуқәа змоу Урыстәы-
латәи иреиӷьу ашколқәа. Иара убсагьы 
иазгәаҭазароуп ҳашколқәа аматериалтә 
техникатә ҭахрақәа ирымоу рыӡбаразы 
апроблемақәа шыҟоу. Уи аганахь ала 
улахь еиқәнаҵартә иҟоуп ҳаамҭазтәи 
аҵарадырра аҭахрақәа ҳахьырхьымӡо. 
Аха, егьа ус акәзаргьы, егьа проблема 
ыҟазаргьы, ҳара иҳамоуп ахәыҷы хазы-
нақәа, ареспубликатәи, жәларбжьаратәи 
олимпиадақәа рҟны аиааирақәа зго.

Шәгәы ишԥаанаго, аҵарадырраҟны 
иҿыцу акыр алагалатәума? 

Ааигәа ҳҳәынҭқарра анапхгара 
ирыдаҳгалеит апроект «Иахьатәи аԥсуа 
школ» апрограмма. Апроект хықәкыс 
иамоуп иҿыцу аҵарадырратә еиужьра 
аԥҵара. Баграт Уасил-иԥа Шьынқәба 
ихьӡ зху Аҟәатәи абжьаратә школ №1  
аҟны иаҳҭахуп ахәыҷбаҳчеи азеиԥшб-
жьаратә школи ркомплекс аԥҵара. Иара 
убас иҟалоит аклассқәа абарҭ реиԥш 
ахырхарҭақәа змоу: амедицинатә класс; 
анаплакратә класс; аити класс;амедиа 
класс, уҳәа ахәыҷқәа 9-тәи акласс нахыс 
рхала рзанааҭтә хырхарҭа алхреи, акол-
леџьқәеи иреиҳау аҵариурҭақәеи рҭала-
разы ашьцыларақәа ахьроуша.

Иара убас аметодикатәи арҵагатә-ма-
териалқәеи рырҿыцра азԥхьагәаҭоуп. 
Аԥсуа бызшәала ҳалагеит. Зыӡбахә ҳамоу 
иахьатәи ахәыҷқәа раамҭа иашьашәа-
лоу арҵагатә шәҟәқәа реизга (рлинеика) 
ауп-иҭыжьуп ашколқәранӡатәи ашәҟәы 
«Анбан», аҭыжьра иазыхиоуп «Анбан» 
актәи акласс азы. Иҭыжьуп апробациазы, 
ашколқәа ирымоуп ҳаамҭа иашьашәалоу 
аԥсуа бызшәа аҵаразы, 2-тәи акласс азы 
арҵага шәҟәы «Еицаҳҵап аԥсуа бызшәа», 
иара иацуп аусуратә тетрадқәеи аудио 
цхыраагӡақәеи. Иаарлсаны иҭыҵран 
иҟоуп арҵага шәҟәы 3-тәи акласс азы. 
Иҟалоит 1-тәи акласс аҵаҩцәа рзы аиз-
га «Аҟәыбҷа», уа иҟоуп апазлқәа ақьа-
адҩырақәа асахьаҭыхразы альбом, 
аҩразы ашәҟәи атетрадқәеи «Еицаҳҵап 
аҩышьа», аҩреи аԥхьаӡареи рырҵаразы.

Иаҭахума амилаҭ школқәа? 
Ҳара хықәкыс иҳамоуп, ашколқәа 

рҟны, аԥсуа бызшәа дырҵаразы иаку 
арҵаратә программа ашьақәыргылара. 
Аԥсны, аҳәынҭқарратә школқәа зегьы 
рҟны, хымԥада ирҵозароуп аԥсуа быз-
шәа. Убри анаҩс, аҳәынҭқарра абиуџьет 
излалнаршо ала егьырҭ атәым быз-

шәақәа рырҵаразы асааҭқәа алхтәуп. 
Инақәырӷәӷәаны ҳазааҭгылароуп, ҷыда-
ла аҳәынҭқарратә бызшәа арҿиара, из-
лалшо ала, аԥсуа бызшәахьы еиҭагатәуп 
агуманитартә маҭәарқәа. 

Ҳара, иара убас хшыҩзышьҭра 
ду аҳҭоит ҳарҵаҩцәа рзанааҭтә ҟа-
зара ашьҭыхра. Сынтәа ԥшьынтәны 
имҩаԥаҳгеит жәларбжьаратәи ашкол 

«Ашықәс арҵаҩы». Араҟа рԥышәа 
еимырдеит Урыстәылатәи аицлабра 
«Ашықәс арҵаҩы» аҟны аиааира згаз 
арҵаҩцәеи ҳара ҳарҵаҩцәеи.Урыстәы-
ла иреиӷьӡоу арҵаҩцәа ҳара ҳахь иаау-
еит рметодикақәеи, рхатәы знеишьақәеи 
ҳдырбарц, рԥышәа ҳамырдарц.

2014 шықәса инаркны Нхыҵ-Кав-
казтәи афедералтә университети ҳареи 
еицымҩаԥаагоит аурыс бызшәеи аԥ-
суа бызшәеи рырҵаҩцәеи, алагарҭатә 
классқәа, абаҩрҵәыра амаҭәарқәа 
рырҵаҩцәеи рзы аԥышәеимдара иазку 
аиԥыларақәа. Аҵыхәтәантәи хышықәса 
ирылагӡаны ашколқәа еиқәҳаршәеит 
Урыстәыла иҭыжьу 1-тәи акласс инарк-
ны 11-тәи акласс аҟынӡа иҿыцу арҵа-
гатә шәҟәқәа рыла, хыԥхьаӡарала иа-
агозар 200 нызқь цыра инареиҳаны, 
харџьла шә-милион мааҭ иреиҳауп, Аԥс-
ны ашколқәа зегьы-хәыда ԥсада ирыз-
шоуп урҭ. 

Шәышԥызыҟоу арепетиторра? Из-
бан лассы-лассы, дара арҵаҩцәа рхаҭа, 
аҵаҩцәа рзы ирепетиторцәаны изыҟало?

Сара садгылом арепетиторра – 
арҵаҩы аҵаҩцәа қьырала хазы иана-
зыҟаиҵо. Уи ҳара мап ацәаҳкуеит азин-
гьы аҳҭаӡом. Арҵаҩы арепетитортә усура 
мҩаԥигозароуп егьырҭ аклассқәеи агьырҭ 
ашколқәеи рҵаҩцәа рҟны мацара.

Иҟаҵатәузеи, арҵаҩы изаанаҭ ахьӡ 
аманы (ипрестижны) иҟаларц азы? 

Иахьа, еиҳараӡак, апедагогикатә фа-
культет ахь иҭало - аиуристра, аекономи-
ка жәларбжьаратәи аизыҟазаашьақәа 
уҳәа азанааҭқәа рахь изҭамлаз роуп, 
арҵаҩрахьы сцап, адиплом сымазааит 
ҳәа. Аха анаҩс, урҭгьы рахьтә аӡәзаҵәқәа 
роуп рзанааҭ ала аус зуа. 

Угәы казыжьуа ауп, арҵаҩы изанааҭ 
ахьӡ ахьылаҟәыз, ари апроблема детальла 
ҳалацәажәеит ааигәа, атәыла Ахада иҟны 
имҩаԥгаз аилацәажәараан. Уаҟа  исҳәеит, 
сгәаанагарала иҟаҵатәу, арҵаҩы истатус 
ашьҭыхразы. Иҟасҵеит ажәалагала ауа-
лафахәы ашьҭыхразы, еиуеиԥшым аль-
готқәа ралагаларазы, иаҳҳәап, хәыдаԥ-
сада ауаажәларратә транспорт ақәтәара, 
альготқәа афымцамч ахә ахшәаараан, 
арҵаҩцәа рџьашықәсеи ркатегориақәеи 
рзы ахәцҵақәа рыҟаҵара уҳәа аҭагыла-
заашьақәа раԥҵара. Ажәакала, астимул 
роуртә аҟаҵара.

Арҵаҩы, аилазаараҟны, лыхә ҳарак-
ны иршьозаароуп, апату лықәзаароуп, 
лусуразы аџьшьарақәа лыҭалатәуп уахь 
иналаҵаны, аматериалтә џьшьарагьы. 
Убасҟан ауп аҵаардырра ахаҭабзиарагьы 
анышьҭыҵуа, ззаанаҭи змаҭәари бзиа 
избо , ибзиаӡаны издыруа, есҽны зхы аус 

адызуло арҵаҩы даныҟало. Убасҟан ауп, 
ахәыҷқәа аҵара еигәырӷьаны ирҵо иа-
ныҟало. Арҵаҩы – адыррақәа узҭо еима-
дага мацараӡам, ԥхьаҟатәи аԥеиԥш аргы-
лаҩ иоуп, иара иоуп ахәыҷы изаазыртуа 
адыррақәа рдунеи, дазыҟазҵо, гәахәа-
рала амаҭәарқәа рҵара. Арҵаҩы илир-
шозароуп, ахәыҷы иҿыцу аилкааразы 
аинтерес изырҵысра. Ари аус ҭакԥхықәра-
ла иазнеитәуп, зегь раԥхьаӡа иргыланы 
аҳәынҭқарратә ҩаӡараҟны инаганы: аусу-
разы аҭагылазаашьа бзиақәа аԥҵалатәуп, 
арҵаҩцәа бзиақәа русура ааныжьны, 
даҽаџьара ԥарарҳара рхы дмырхарц азы.

Хԥа ҳәа, (ҩба атәы зынӡа иаҳҳәаӡом), 
аҵара зҵоз ракәымкәа, иреиӷьӡоу рҟын-
тә, иреиӷьӡоу роуп арҵаҩра знапы азыр-
кыша. Ауниверситеттә ҵарадыррагьы 
иахьатәи ҳаамҭа иашьашәаланы иҟаза-
роуп. Иахьа, ауниверситет аушьҭымҭацәа 
ԥыҭҩык рдиплом зынӡа иргаӡом, аҭа-
хра амамзааразы. Дара ирықәырӡуп 
аҳәынҭқарратә ԥареи аамҭеи, аҵыхәтәан, 
занааҭла аусура иҭыҵӡом.

Сынтәатәи ашықәс азы ҳара 
иаԥаҳҵеит аҳамҭақәа: Ҳаҭыр зқәу 
Ашколқәранӡатәи аҵарадырра, азеиԥш 
ҵарадырра, азанааҭтә ҵарадырра. Ҳаҭыр 
зқәу аҵарадырра аусзуҩы. Сынтәа ҳара 
иазгәаҳҭоит, ҳминистрра аԥҵоижьҭеи 
аиубилеитә шықәсхыҵра ахыҵра, убри 
инадҳәаланы, иаԥҵан абарҭ аҳамҭақәа.

Ашкол аушьҭымҭацәа ашкол ианалга-
лак ашьҭахь, ирымоуп алшара рҵара иа-
цырҵарц иреиҳау аҵараиурҭақәа рҟны, 
мамзаргьы аколлеџь аҟны. 

Ишԥашьақәгылоу ҳреспубликаҟны 
аколлеџьқәа русура, иарбан занааҭқәоу 
уаҟа ироурц зылшо?

Ҳара иҳамоуп еиуеиԥшым азана-
аҭқәа рыла иахьазыҟарҵо аколлеџьқәа: 
аелектротехникцәа, автомеханикцәа, 
ачысҟаҵаҩцәа, аҳазалхратә ус, иара убас, 
аколлеџьқәа рҟны иҟоуп асантехниказы 
акурс кьаҿқәа.

Азанааҭтә ҵарадырра арҿиара-
зы, ҳара изныкымкәа Урыстәыла Аҵа-
ра аминистрра анапхгареи ҳареи ҳры-
лацәажәахьеит Урыстәылатәи Аԥснытәи 
аколлеџьқәеи реимадара азҵаатәқәа. Уи 
ахықәкы анагӡаразы ихымԥадатәу аҳа-
сабтәқәа иреиуоуп аҵара  ахаҭабзиара 
ашьҭыхра, уи азы, аҭагылазаашьа бзиақәа 
раԥҵара, уахь иналаҵаны, аколлеџьқәа 
аматериалтә-техникатә мыругақәа рыла 
реиқәыршәара. Аҟәатәи аҳәынҭқарратә 
занааҭтә коллеџь аҟны ицоит арҽеи-
ратә усурақәа, уа иаԥҵоуп иҿыцу ала-
бораториақәа фымцала аиқәыршәареи, 
амашьынарҽеиреи уҳәа рхырхарҭақәа 
рыла. Гали Тҟәарчали аколлеџьқәагьы 
ирҭахуп ацхыраара, убри аҟнытә, ари 
аус иацҵахоит. Ҳреспублика аекономи-
ка иазхаӡом аусуратә занааҭқәа зегьы: 
асантехникцәа, аелектрикцәа, аелектрое-
идырҭәалаҩцәа. Ахәыҷқәа ирыларҵәа-
латәуп, абарҭ азанааҭқәа алырхларц.

Ҳаамҭазы ирылаҵәаны иҟоу 
аиуристцәа, аекономистцәа уҳәа ҳара 
ҳҟны даараӡа ирацәаҩуп, убри аан, 
зны-зынла, рдыррақәа ры ҩаӡара ҳа-
ракӡам. Ас еиԥш иҟоу аспециалист-
цәагьы разыҟаҵара ҭакԥхықәрала 
иазнеитәуп: аекономисти аиуристи рди-
плом амацара иаанагом ишпрофессио-
налцәоу.

Иахьа иҟаӡам аимадара аҵараи-
урҭақәеи аусбарҭақәеи рыбжьара, асту-
дентцәа аҵарагьы рҵо, апрактикагьы 
иахысуа. Аӡәзаҵәқәа роуп изылшо за-
нааҭла аусура. Иреиҳаӡоу аҵарадырра 
ахаҭабзиара ашьҭыхрагьы инарҵауланы 
изызхәыцтәу зҵаароуп, ашколтәи азана-
аҭтәгьы нарыцҵаны. Ҳара, иааунырыртә 
ҳахьӡаӡом иааҳакәыршаны иҟоу аду-
неи, аҵарадырра аҿиара,  аконкурентра 
ҳалшаӡом иахьа, ҳастудентцәа аолим-
пиадақәак рҟны иааиуазаргьы, зегьы 
акоуп, уи рбагаӡам. Иҵегьы аусура аҭа-
хуп ҩ-напыкла, ҳҳәынҭқарраҿы ҳхаҿра 
еиқәырханы ҳақәӷьацаларц наӡаӡа.

Збызшәа 
зцәыӡыз 
амилаҭ ыӡуеит
Амилаҭтә ҵара аҭоурых

Х-жәашықәсак раҧхьа  Аҧсны 
Аҳәынҭқарра аиҭашьақәыргылара 
амҩа иананылоз аамҭақәа раан, аҵа-
радырра аиҿкаареи арҿиареи рус 
ҧшьаҟны злагала шьардоу ҳажәлар 
рҵеицәа ируаӡәкыз Аҧсны зҽаҧ-
сазтәыз арҵаҩы Иван Николаи-иҧа  
Асаӡба зыҵарра иахьагьы изцәымӡыц  
иқәгыларақәа руак  шәыдаагалоит.

Аҿиарамҩа ианылаз Аҧсны 
Аҳәынҭқарра иӡбатәны аҿаҧхьа 
иқәгылоу апроблемақәа маҷым. Убарҭ 
апроблемақәа ируакуп жәлар рҵа-
ра, раҧхьа иргыланы, аҧсуа милаҭтә 
школ ашьақәыргылара.

Ишдыру еиҧш, амилаҭтә школ 
анмилаҭтәу уаҟа арҵара-ааӡаратә 
процесс зегьы милаҭ бызшәала иа-
нымҩаҧысуа,насгьы арҵара-ааӡа-
ра аҵакы шьаҭас амилаҭтә культу-
ра аназышьҭоу ауп. Иахьазы ҳара 
аҧсуа школ ҳәа иҳамоу абжьа-
ратә зеиҧшҵаратә школ акәзар, арҭ 
ашәагақәа рыла уаназнеи, уи аҧ-
суа милаҭтә школым, избанзар аҧ-
сышәала аҵара ахьырҵо алагарҭатә 
классқәа рҿоуп. Уи нахыс аҵара-а-
аӡаратә процесс зегьы мҩаҧысуеит 
урысшәала, Урыстәылатәи Апрограм-
мақәеи арҵагақәеи рыла; аҧсуа быз-
шәеи алитературеи  рҵоит маҭәарқәак 
раҳасабала.

Арҵара аҵакы акәзар уи шьаҭас 
иазышьҭам аҧсуа милаҭтә культура  
(ажәа «акультура инарҭбаау аҵакалагь 
«иаазыркьаҿу» аҵакалагь).

Ишҧашьақәгылеи амилаҭтә школ 
ари аҩыза атип, ҧеиҧшс  иамоузеи 
ҳаҧхьаҟа? Арҭ азҵаарақәа рҭак 
аҟаҵаразы иааркьаҿӡаны ҳахәаҧшып 
уи ашьапы анакыз инаркны иахьанӡа 
изнысыз амҩа.

1. 19-тәи ашәышықәса аҩбатәи 
абжа. Аҧсуа ҩыра (алфавит) аҧҵара, 
раҧхьаӡатәи арҵагатә шәҟәқәа ре-
иқәыршәара (И.Бартоломеи ианбан 
шәҟәы, Д.Гәлиеи Маҷавариани ран-
бан шәҟәы).

2. 20-тәи ашәышықәса аҧхьатәи 
20 шықәса. Адинхаҵаратә литера-
тура аҧсышәала аҧҵара. Анбан 
шәыҟә ҿыц (А.Ҷоҷуа), арифметиказы 
раҧхьаӡатәи арҵага шәҟәы (Ф.Ешба) 
аҧсышәала реиқәыршәара. Аҧсуа 
сахьаркыратә литература ашьаҭаркра 
(Д.Гәлиа). Аҵара аларҵәара.

3. 20-30-тәи ашықәсқәа. Алагарҭатә 
школ аҧсуа школны ашьақәыргылара. 
Ахатәы бызшәа, арифметика, аҧсаба-
раҵара амаҭәарқәа рзы алагарҭатә 
классқәа рҿы аҧсышәала дырҵара. 
Аҧсуа бызшәа, алитература дырҵара 
аиҳабыратә классқәа рҿы.

Ари апериод ааноуп иа-
нышьақәгылаз иахьатәи аҧсуа 
школ атип. Ас еиҧш иҟоу ашколқәа 
шьақәгылеит СССР аҩныҵҟа иҟаз 
егьырҭ автономтә республикақәа 
рҟынгьы.

4.40-тәи ашықәсқәа. Ашықәс 
еиқәаҵәақәа. Аҧсуа школқәа аркын.

5. 50-тәи ашықәсқәа. Аҧсуа 
школқәа реиҭашьақәыргылара. Ала-
гарҭатә школ аҧсышәала аҵара рҵо, 
аиҳабыратә классқәа рҿы ахатәы 
бызшәеи алитературеи маҭәарны 
ирҵо ашьақәыргылара.

Абарҭ ашықәсқәа инадыркны 80-
тәи ашықәсқәа рынҵәамҭанӡа иҟаз 
апрограммақәеи арҵагақәеи рырҽе-
иреи реиҭаҭыжьреи инарҷыданы 
аҧсуа школ иаҧсуатәхаразы ҿы-
црак алагаламызт. Арҭ ашықәсқәа 
рынҵәамҭазы мчыла-хаала аҧсуа 
школ аҿы аҵара иалагеит Аҧсны 
аҭоурых (уи азы ҷыдала еиқәыршәаз 
рҵага шыҟамызгьы).

Амилаҭтә школ ари аҩыза атип 
азхоны ирыҧхьаӡон аурыс ҳәынҭқар 
ихаан. Уи аурыс империатә идеоло-
гиа иақәшәон. Урыстәыла аимпериа 

мчыла, бџьарла иампыҵанахалаз 
атерриториақәа ирықәынхоз атәым 
жәларқәа роурыстәра бџьарла изал-
шомызт. Урҭ роурыстәразы урысшәа-
ла аҵара-дырра рыларҵәатәын, аха 
аурыс бызшәа ззымдыруаз  ами-
лаҭқәа раҧхьатәи – алагарҭатә ҵара 
рыҭатәын хатәы бызшәала, нас уи 
шьаҭас иныҟаҵаны аурыс ҵарахьы 
риагара мариан. (Апедагогикаҿы ари 
И.А.Каменски ихаан аахыс еицырды-
руа акакәын).

Урысшәала аҵара зауз, урыс быз-
шәала, урыс ҵасла ихәыцуа иҟало-
ит, ишнеиуа рхала иоурысцәахоит 
ҳәа иҧхьаӡаноуп аурыс ҳәынҭқар 
инапаҵаҟа иҟаз атәым милаҭқәа  
ашколқәа рзаартуа, рхатәы бызшәа 
дырҵо изалагаз.

Абри аидеологиа ауп иаҵоу 
иахьатәи ҳмилаҭтә школгьы. Уи аҭо-
урых аҿы еицырдыруеит, имҩаҧызгоз 
уи иаҵаз рӡаӡомызт. Аурыс ҳәынҭқар 
атәым милаҭқәа ргәырҩа даганы 
акәмызт аҵара рыларҵәара дза-
шьҭаз, уи азы мааҭкгьы нихуамызт, 
иара имилаҭ рыбжеиҳараҩык анҵа-
радаз аамҭазы.

Ицәыргаӡамкәа ари аидеологиа 
акәын имҩаҧыргоз СССР аныҟаз 
аамҭазгьы автономиа зырҭаз ами-
лаҭқәа рҿы. Уимоу 30-тәи ашықәсқәа 
раан ишьақәгылаз амилаҭтә ала-
гарҭатә школқәа автономиақәак рҿы 
ишнеиуаз зынӡа мап ацәыркын урыс-
шәала аҵарахь ииасит, рхатәы бызшәа 
заҵәык маҭәарк аҳасабала иныжьны.

Иара СССР иалаз аидгыла респуб-
ликақәа рҿгьы аурыс школқәа, аурыс 
ҵараиурҭақәа рхыҧхьаӡара есааира 
иазҳауан, убри аамҭазы амилаҭ ҵа-
раиурҭақәа рхыҧхьаӡара еиҵахон.

Усҟантәи адокументқәа изларҳәо 
ала уи мҩаҧган дара амилаҭқәа 
«рхатәгәаҧхарала», «дара иҟарҵаз 
аҳәарала». Аҵабыргазы, ус еиҧш иҟаз 
аҳәарақәа ҟарҵеит урҭ амилаҭқәа 
рхаҭарнакцәақәак.

Уи анаҳҳәа, официалла иараи 
ҳаҧсуа школқәагь аркын (1945 ш) 
аҧсуаа иҟарҵаз «аҳәарала». Иҟоуп 
ус еиҧш «аҳәара» ҟазҵаз аинтелли-
генциа рхаҭарнакцәагьы. Адокумен-
тқәа шьҭоуп (иззымдыруада ус еиҧш 
иҟоу «аҳәарақәа», нас «адокументқәа» 
шеиқәдырҽаҽоз). Арахь уахәаҧшуа-
зар, аҧсуа милаҭ зегьы уи трагедиа 
дуны ирыҧхьаӡон, дара иразҵаауа-
даз акәымзар.

Изеицәааӡарызеи, иара иахьагьы 
иҟоуп уи аҩыза «аҳәара» ҟазҵаша, урҭ 
амҩа рыҭазар. Аимпериа анеилаҳа 
аимпериатә идеологиагь ықәӡаауе-
ит. Уи шықәӡаауа зызгәамҭо ыҟазаргь 
ҟалоит, избанзар ахәыцрагь аинер-
циа амоуп, иаразнак изаангылом, иза-
аҳәуам.

Аҵабыргазы, аҧсуа милаҭтә школ 
иахьанӡа ҳаанагеит ҳбызшәеи ҳкульту-
реи мырӡкәа, уимоу аихьӡарақәагьы 
алыршаны. Иара анышьақәгылаз аҭо-
урыхтә аамҭа инақәыршәаны иал-
шараны иҟаз алнаршеит. Аринахыс 
уи аҿиара анамоу ауаажәларра аҭа-
храқәа азынамыгӡо, аҳәынҭқарра амаҵ 
азымуа иҟалоит. Уи ҟалахьеит, иубартә 
иҟоуп, ҽмырба ҟаҳамҵозар.

Аҿырҧштәқәа рзы хара ацара 
аҭахӡам. Аҧсуа школ аушьҭымҭацәа 
аҧсшәа ишақәнаго ирдыруа, аҧ-
сышәала ихәыцуа иазыҟаҵам. Аҿар да-
ра-дарала урысшәала ауп ишеицәажәо. 
Ақалақьтә аҧсуа школқәа ракәзар, урҭ 
рышҭақәа аҧсшәа ҭыҩуам. Аҧсышәа-
да даҽа бызшәак ззымдыруа инеиз 
ахәыҷы  ҩба-хҧа шықәса рышьҭахь 
аурысшәа цәажәага бызшәаны иа-
ашьҭихуеит.

(Алгарҭа 4-тәи ад.)

 d Иахьа ҳазҭагылоу аамҭа даҽа ҭа-
храқәак амоуп. Иҳараку атехнологи-
ақәа ираамҭоуп. Ахәыҷқәа ракәзар, 
рдунеихәаҧшышьагьы аҽаҧсахит, 
асоциалтә цәаҳәақәа рҟны ироуа 
аинформациа аасҭа еиҳа аинтерес 
рызцәырзгаша даҽа методикак 
рыдгалатәуп. 

Абарҭқәа зегьы ҳасаб рзу-
ны нап аркын иахьатәи аамҭа 
иақәшәо, сахьа хкыла иҩычоу, иара 
убасгьы аудионҵамҭақәа зцу арҵа-
га шәҟәқәа рҭыжьра. Азыҟаҵаратә 
классқәа рзы ашәҟәқәа, иара убасгьы 
ашколқәраҟынӡатәи ахәыҷқәа ирызку 
анбан шәҟәы, Аҧсны иҟоу иаҧсыуам 
ашколқәа аҩбатәи акласс ахәыҷқәа 
рзы аҧсуа бызшәа уҳәа иҭыҵыз арҵа-
га шәҟәқәа даараӡа ицхыраагӡа ду-
хоит ахәыҷқәа рзы еиҧш, арҵаҩцәа 
рзгьы.

Ҿыц иҭыжьыз ашәҟәқәа ашколқәа 
рышҟа ианнагахо, насгьы урҭ аус ры-
дулара шыҟало еилаҳкаарц азы  
ҳлыҿцәажәеит ашәҟәқәа равтор, Аҧс-
ны аҵара Аминистр ихаҭыҧуаҩ Рада 
Кәарҷелиа-ҧҳа. 

Уи излалҳәаз ала, ахәыҷы ихаҭара 
шьақәзыргыло арҵаҩы иоуп, насгьы 
арҵагатә материал. «Ҳара иахьатәи 
ҳалшарақәеи Урыстәылаа рылша-
рақәеи еиҟараӡам. Иаҳҳәап, Урыстәы-
ла иҭыҵуа арҵагатә шәҟәқәа сахьала 
иҩычоуп, методикалагьы еихышәшәо 
иҟоуп, адидактикатә материалгьы даа-
раӡа ирацәоуп. Ҳара уаанӡа ҳазлаҽхәо 
ҳамамзаргьы, аматериалқәа ҭҵаа-
ны, аус рыдуланы нап аҳаркит убас 
еиҧш ашәҟәқәа рҭыжьра», – лҳәоит 
Ада Кәарҷелиаҧҳа. Лара лажәақәа 
рыла, иахьа даара угәы унархьыртә 
иҟоуп Аҧсны иҟоу аҧсуа школқәа 
рхыҧхьаӡара еиҳа иахьеиҵоу егьырҭ 

ашколқәа раасҭа. «Ҳара милаҭ еи-
лыхра ҳамаӡам. Иахьа иаҧсыуам 
ашколқәа ирҭоу раҕьырак ҳаҧсуа 
хәыҷқәа роуп. Убарҭ рхатәы бызшәа 
аҵараҿы ацхыраара рыҭаразы иа-
зыҳаӡбеит абарҭ ашәҟәқәа рҭыжьра. 
Аҩбатәи акласс аҟынтәи иалаҳгалеит, 
избанзар методикала шьаҭас иамоуп 
цырала ашьҭыб жьқәа рҵара, ашь ҭыбжь 
аҟынтәи ацыра, уи анаҩс ажәахь, уан-
тәи ажәеидҳәалахь, нас аҳәоу ахь. 
Абас, имариоу аҟынтә ихьанҭоу ахь 
уанцәырҵлак ахәыҷқәа еиҳа ирыдыр-
кылоит», – лҳәоит ашәҟәқәа равтор. 

Иара убасгьы уи иазгәалҭеит ҿыц 
иҭыҵыз ашәҟәқәа иахьа адунеи аҟны 
рхы иадырхәо иуниверсалтәу аме-
тодикақәа рыла ишышьақәгылоу. 
Атәым бызшәақәа рҵаразы иҟоу аме-
тодикақәа рхы иадырхәеит. Избан-
зар, Ада Кәарҷелиа излазгәалҭаз ала, 
урҭ аметодикақәа адунеи зегьы аҟны 
рыҽҧыршәахьеит, шықәсы рацәала 
инеиҧынкыланы аус рухьеит. Убри 

аан ашәҟәқәа равтор иазгәалҭеит аҧ-
суа бызшәа афонетика ахәыҷқәа рыз-
нагара ҳара ҳада аӡәгьы ишилымшо. 

Аҧсуа бызшәа аҩбатәи акласс 
иаҧсыуам ашколқәа рзы раҧхьаӡа 
акәны аҭыжьра напы анаркыз, иаз-
гәаҭан ахәыҷқәа актәи акласс аҟны 
алфавит шырҵахьоу, анаҩс ҧымкра-
да аҧсуа алфавит аҵара иалагоит. 
«Раҧхьаӡа ари аметодика аналаҳга-
лоз хымз рыла алфавит шәҵоит ҳәа 
анрасҳәа, арҵаҩцәа азныказ иацәшәе-
ит, аха уажәы иаҳбеит аамҭа кьаҿк иа-
лагӡаны аҧсуа алфавит аҵара шал-
шоз», – лҳәеит уи. 

Арҭ ашәҟәқәа ирыцуп алабҿабатә 
хархәагақәа, ҩралеи, цәажәарылеи, 
артикулиациалеи еиҧшу ашьҭыб-
жьқәа еидкылоуп. Ахәыҷқәа рыҧса-
бара иақәшәо, ирхәмарны, исахьар-
кны ирыдгалоуп аматериал. Насгьы 
ашәҟәы иану аматериал зегьы шәаҳәа-
рыла ишьақәгылоуп. Ахәыҷқәа абас 
ирмарианы ирызнауго ҧынгыла 

рнаҭаӡом. «Аҧсшәа даараӡа иуадаҩуп 
аҵара, аџьабаа рацәаны ижәбар ауп 
ҳәа аханатә уалагар, аҧсихологиа 
аганахь ала иаразнак ауаҩы иҽаа-
никылоит. Мчыла ауаҩы аамҭа кьаҿк 
иалагӡаны акы иурҟаҵоит, аха анаҩс 
аҿагылара изцәырнагоит», – лҳәоит 
Ада Кәарҷелиа. 

 Аҭаацәа ракәзар, ахәыҷқәа 
ирҵо ашәҟәқәа рышҟа аинтерес аа-
дырҧшуа иалагеит. Азҿлымҳара 
шьҭырхит ашәҟәқәа ирну ашҟа, на-
сгьы ахархәара аганахьала. 

Азыҟаҵаратә классқәа рзы 
иҭыжьу «Анбан» аҭоурых дазааҭгы-
ло, Ада Кәарҷелиа иазгәалҭеит аҧсуа 
зыҟаҵаратә гәыҧқәа инарываргыланы 
ицәырҵуа ишалагаз аурыс гәыҧқәагьы. 
Убри азы сынтәа иазыӡбан азыҟаҵа-
ратә классқәа, аҧсуа сектор азы арҵа-
гатә материал еиқәыршәаны, арҵаратә 
план шьақәырҕәҕәаны  убри ала аҵа-
ра азин рыҭара. «Арҵагатә матери-
ал еидкыланы ҽааны азыҟаҵаратә 
классқәа рызнагара ҳгәы иҭоуп. Убри 
инаваргылан, ҳгәы иҭоуп аҵара Ами-
нистрра аҟны арҵаҩцәа разыҟаҵара, 
абри аматериал ахәыҷқәа рыдгалара 
шыманшәалахашазы. Ашәҟәы иага 
ибзианы еиҿкаазаргьы арҵаҩы ама-
териал ахәыҷы изнагашьа дақәым-
шәар, алҵшәа аиуӡом», – лҳәоит Ада 
Кәарҷелиа. 

Аҵара аминистр ихаҭыҧуаҩ 
лажәақәа рыла, ахәыҷы ашкол аҟны 
аҵара агәаҧхара иоуртә дҟазҵо 
арҵаҩы лоуп. «Ахәыҷы ашкол ахь 
ишьаҿа анеихиго зус иазҟазоу 
арҵаҩы даниқәшәо, уи насыҧ иман 
ҳәа сыҧхьаӡоит», – лҳәоит ашәҟәқәа 
равтор. 

Азыҟаҵаратә классқәа рзы иҭыжьу 
«Анбан» аиқәыршәашьа атәы ҳаза-
аҭгылозар, ҧшшәы хкыла иҩычоуп, 
аҧсуа цәа аҟәнуп, иацуп ақәырҷаб-
гақәа, ахәыҷы иара ихала ихы ахәшьа-
ра аиҭо ишьақәыргылоуп. «Ахәыҷы 
ихала ибоит, гәынхәҵысҭала еилика-
ауеит иҽеим. Ахәыҷы иқәҿиарақәа 
арҵаҩы инаҵшьны иазгәеиҭозар ауп, 
аилибакаара рыбжьазар ауп», – лҳәоит 
Ада Кәарҷелиа.  

Ахәыҷи арҵаҩи 
еимадазароуп

Аҧсшәа дырҵаразы

Шарида Торчуа

 d Сынтәа Аҧсны аҵара Амини-
стрра аиубилеитә шықәсуп. Убри 
инамаданы, ҳиҿцәажәарц ҳаӡбеит 
кыр шықәса аус зухьоу, зыҧсҭазаа-
ра абжа зегь ззанааҭ иадызҳәалаз, 
абаҩрҵәыра рылааӡареи, аспорти, 
аррақәранӡатә зыҟаҵареи рыҟәша 
аиҳабы Аслан Ҭаркьыл.

Ҳаиҿцәажәараан иаҳзеиҭаиҳәе-
ит, ари аҵара министрраҟны  аус иуе-
ижьҭеи ҳазҭало ашықәс азы 50 шықә-

са шҵуа. Раҧхьаӡакәны аусура ҳәа 
ишьаҿа еихигеит 1974 шықәсазы. Усҟан 
аҵара аминистрс дыҟан, ааигәа зыҧсҭа-
заара иалҵыз Ҭамара Иван-иҧҳа 
Коҕониа. Иазгәеиҭеит, Асовет Еидгыла 
аныҟаз аамҭазы аҳәынҭқарра амч ша-
маз. Усҟантәи аусуреи ҳаамҭазтәи аусу-
реи шеиҧшым. Усҟантәи аусура еиҳа 
имариан ҳәа азгәеиҭеит уи. Избанзар, 
Москва иҟаз СССР аҵара аминистрра 
еиқәышәшәа иаарышьҭуан иҟаҵатәу. 
Иҳәеит, иара дызҿыз аус, ашколқәа 
рҟны аспорт абзиабара рылааӡара-
зы усҟан аҳаракыра ду шамаз. СССР 
имҩаҧысуаз ашколхәыҷқәа рспартики-
адақәаҟны, иара убас еиуеиҧшым аиц-
лабрақәа рҟны аҧхьахәқәа ааныркы-
лон. Иара иазгәеиҭеит, ишрымаз Аҵара 
аминистрра иаднакылоз  ареспубликатә 
хәыҷтәы қәыҧштә  спорттә школқәа 
быжьба. Урҭ Жәларбжьаратәи аицла-
брақәа иара убас ареспубликатә еиц-
лабрақәа рҿы рыҽрыладырхәуан, ҧын-
гыла ҳәа акгьы рымамызт, зегьынџьара 
аҧхьахәқәа ргон. Усҟантәи аамҭазы 
ахәыҷы иахьааиҭаххоз аспорт хкқәа 
рҟны ихы алаирхәыртә алшара ыҟан.

Аҧсны Аџьынџьтәылатә  еибашьра 
аналагоз аламҭалаз аҵара аминистрреи 
акультура аминистрреи еидырҵеит. 
Убасҟан,1991 шықәсазы министрс 
дҟарҵеит Нодар Ҷанба.

 Иазгәеиҭеит, Аҧсны Аџьынџьтәы-
латә еибашьраан аҵареи акультуреи 
рминистрра  Гәдоуҭа араион аҟны 
ишыҟаз. 1993 шықәсазы аҵара амини-
стрреи акультура аминистрреи еидыр-
геит. Уи анаҩс,  аҵара аминистрс дҟаҵан 
Иван  Саӡба. Анаҩс, еиқәиҧхьаӡеит 
еиуеиҧшым аамҭақәа рзы аҵара ами-
нистрс иҟақәаз: Беслан  Дбар, Алеко  

Гәарамиа, Ҭали Џьапуа, Индира Аҩар-
дан-ҧҳа, Даур Наҷҟьебиа, Адгәыр Како-
ба, иахьатәи ҳаамҭазы аҵара министрс 
дыҟоуп Инал  Габлиа.

Аҧсны Аџьынџьтәылатә еибашьраан, 
Аҧсны аҵеицәа реиҧш, Аслан Ҭаркьыл 
иабџьар шьҭыхны деибашьуан, иҧ-
садгьыл ихьчон, дыҟан артиллериаҟ-
ны. Аибашьра ашьҭахь, хыхь ишаҳҳәаз 
еиҧш, аҵара аминистрс Иван  Саӡба 
даныҟарҵа ашьҭахь, иара дхынҳәуе-
ит иусура ашҟа. Аибашьра ашьҭахьтәи 
аамҭа даара иуадаҩын ҳәа азгәеиҭоит 
уи. «Акьыҧхьга инаркны, аусуга ҳәа ак-
гьы рымамызт. Аҭагылазаашьа цәгьан, 
ауалафахәы ыҟамызт, ча-хык ҳәа аус 
руан», – иҳәоит уи. Аусуразы ашколқәа 
рахь аметодика ҳәа ирзырышьҭуаз 
ҳәа акгьы ыҟамызт. Иван Саӡбеи Бе-
слан Дбари, Урыстәылантәи ашәҟәқәа 
раагара шыцәгьазгьы, ишрылдыршаз 
арҵага шәҟәқәа раагара. Анаҩс, аамҭа 
цацҧхьаӡа Аҧсни Урыстәылеи реимада-
ра еиҳагьы иҕәҕәахон. Убри инамаданы 
ашколқәа рзы Урыстәылантә акомпиу-
торқәа раагара иалагеит.

Дазааҭгылеит иара убас Аҧсны 
Аџьынџьтәылатә еибашьра ашьҭахь иры-
маз ахәыҷтәы спорт школқәа  быжьба 
рҟынтә ҩба рҟынӡа ишнагаз, ауала-
фахәы иршәоз ахьрымамыз иахҟьаны. 
Урҭ ҩба иҟазгьы еиқәыршәатәын кадрла, 
еизгатәын. Аҵара аминистрра иалшеит 
ахәыҷтәы спорт школқәа реиҭашьақәыр-
гылара. Аспорт хкқәа рхыҧхьаӡара иац-
леит. Уи ианамаданы Аҧсны араи-
онқәа рҟны еиҿыркааит ахәыҷтәы 
спорт школқәа. Урҭ зегьы ршьапы 
иқәгылон, русура ҭышәынтәалон, 
рхы бзиан иаады рҧшуа иалаге-
ит. Анаҩс хәыҷы-хәыҷла иалагеит 

ахәыҷтәы спорттә школқәа рспарта-
киада. Аибашьра ашьҭахь раҧхьаӡакәны 
иалагеит актәи ареспубликатә ахәыҷтәы 
спартакиада. Актәи аспартакиадаҟны 
500-ҩык алахәызҭгьы, быжь-спортхкык 
рыла ишьақәгылаз, сынтәатәи ашықәс 
азы ашколхәыҷқәа рзы 16-тәи Аҧсны  
ареспубликатә ашколхәыҷқәа рспарта-
киада шьақәыргылан 14-спортхкы рыла. 
Урҭ рылахәцәа рхыҧхьаӡара наӡон 
1200-ҩык инареиҳаны. 

Дазааҭгылеит аибашьра ашьҭахь 
ашколхәыҷқәа арратә патриотизм ры-
лааӡаразы, насгьы арра ианахысуа 
азыҟаҵара бзиа рыман иҟаларц азы, 
ишымҩаҧыргаз актәи ареспубликатә 
арратә спорт хәмарра. Уаҟа ирылахәын 
Аҧсны ақалақьқәеи араионқәеи рҟын-
тәи иаашьҭыз ашколхәыҷқәа. Арҭ аицла-
брақәа раионцыҧхьаӡа имҩаҧыргон, 
уаҟа иалкаахаз ареспубликатә еицла-
брақәа  дрыладырхәуан. Аҧхьа иана-
лагоз арратә школтә еицлабрақәа ир-
шәырҵоз ар рымаҭәа рымамызт. Аха 
хәыҷы-хәыҷла, аамҭа цацҧхьаӡа алша-
ра ҟалеит ар рымаҭәа аархәартә еиҧш. 
Иахьатәи аамҭазы рхы анрыладырхәуа 
арратә еицлабрақәа даара угәы шьҭна-
хыртә, угәы иахәаратә иҟоуп ҳәа азгәе-
иҭеит уи.

 Аҵыхәтәантәи аамҭазы аспорт-
сменцәа қәыҧшцәа Аҧсны ахәыҷтәы  
-қәыҧштә спорт школқәа анаадырты, 
алҵшәа бзиақәа аадырҧшуа иалагеит. 
Урыстәыла имҩаҧысуа атурнирқәа рҟны 
уҳәару, мамзаргьы Жәларбжьаратәи 
атурнирқәа уҳәару, аихьӡара бзиақәа 
аадырҧшуеит. Аҵара аминистрра акол-
легиаҟны, ирлас-ырласны изхәаҧшуа 
азҵаарақәа рҿы иҟоуп, Аҧсны ақа-
лақьқәеи араионқәеи  рҟны абаҩрҵәы-
реи, аспорти, апатриотизми рылааӡаразы 
аусмҩаҧгатәқәа рҭагылазаашьа. Иаз-
гәеиҭеит, ааигәа имҩаҧысыз ажәибжь-
тәи ареспубликатә арратә спорт хәмар-

ра аихшьаала шыҟаҵахо иааиуа аҵара 
аминистрра аколлегиа аилатәараҿы. Уб-
раҟа  иазгәарҭоит, аихьӡарақәа реиҧш, 
агхақәагьы.

Иара  иҳәон, ахәыҷтәы спорт школ 
ацхыраара шаҭаху. Иахьатәи ҳаамҭа-
зы аспорт ду ҳәа изҿу, уасхырс иамоу 
ахәыҷтәы қәыҧштә спорт ауп. Иуҳәозар, 
абжьаратәи аҵара, алагарҭатәи акласс 
ҟамлакәа, аиҳабыратәи шзыҟамло еиҧш.

 Игәы иаанагоит ахәыҷтәы спорт 
школ азыҟаҵацәеи абаҩрҵәыра ашкол 
аҟны азыҟаҵацәеи еимадазароуп ҳәа. 
Ашкол аҟны аицлабрақәа анымҩаҧы-
суа ахәыҷтәы спорт школ аспециа-
листцәа алахәзароуп, ирбароуп. Игәа-
анагарала, акгьы злам ахәыҷы дыҟаӡам, 
аӡәы – амузыка, аӡәы – аспорт, аӡәы – 
асахьаҭыхра. Иара аспорт аҿгьы иҟоуп 
аспорт хкқәа рацәаны, убри азыҟаҵаҩ – 
арҵаҩы игәаҭаны ахәыҷы далихыроуп. 
Ахәыҷқәа зегьы ҟыбаҩк - ҟыбаҩк злам 
аӡәгьы дыҟам.

Ҳаиҿцәажәараан  иумбар залшо-
мызт иара ахәыҷқәа рахь имоу абзиа-
бара, изанааҭ даара гәцаракрыла дшаз-
неиуа, гәыла-ҧсыла ахәыҷқәа аспорти, 
апатриотизми, абзиабареи рылааӡа-
ра дшашьҭоу. Иҳәеит аҧхьаҟа иҵегьы 
ирацәаны аҿар рзы ахәыҷтәы аспорт 
школқәа шаарттәу.

Аслан Ҭаркьыл акыр шықәса 
инеиҧынкыланы иусуразы ианашьоуп: 
Аҧснытәи АССР Иреиҳаӡоу Асовет Апре-
зидиум Аҳаҭыртә шәҟәы, Қырҭтәылатәи 
ССР аҟны аҵараҿы зҽалызкааз, «Ахьӡ-
Аҧша» аорден ахҧатәи аҩаӡара, Аҧс-
ны афизкультуреи аспорти зҽаҧсазтәыз 
русзуҩы, Аҧсны зҽаҧсазтәыз арҵаҩы, 
«Аиааиразы» амедал ианашьоуп, Аҧсны 
аспорт азҟаза, амилаҭ категориа аӡбаҩ, 
Олимпиатә комитет алахәыла, еиуе-
иҧшым  аамҭақәа инадыркны Аҧсны 
аҵара аминистрра аредколлегиа  да-
лоуп. Абжьааҧнеиҧш иусура ҧкым.

Аҿар реиҵааӡараҿы
Стелла Сақаниа

Ахәҷы абызшәа аҭаацәа рҿы иҵа-
роуп, урҭ роуп изхароу рҳәоит  анаҧш-
цәа. Ҳәарада, абызшәа ахыҵхырҭа 
аҭаацәараҿоуп, аха аҿиара ахьоуа 
ашкол аҿоуп. Аҭаацәараҿы аҧсшәа 
дырҵара злымшаз рхәыҷқәа аҧсуа 
школқәа рахь инаргоит, уаҟа рхатәы 
бызшәа рҵап ҳәа, аха уаҟа издыруагь 
ирхашҭуеит, дара ирҵараны иҟоузеи? 
Ҟыжә-быжәк рҵоит ауп. Уи зхәарҭо-
узеи. Иахьанӡа ҳаазгоз ақыҭа школқәа 
ракәын, аха иахьа уаҟа ашколхәыҷқәа 
рхыҧхьаӡара еиҵахеит, рҭагылаза-
ашьагь уадаҩхеит.

Мыцхәы азааҭгылара аҭахым 
аҧсуа школ иалго аҧсуа милаҭтә 
культура ахьынӡардыруа. Гәыбҕанс 
ируҭозеи, уи ахьырҵо ҳәа маҭәарк 
арҵаратә план иарбамзар. Акласснҭыҵ, 
ма ашколнҭыҵ усмҩаҧгатәқәак раан 
ирмаҳацзар, инеиҧынкыланы дыррак 
роуам аҧсуа музыказы, асахьаҭыхратә 
ҟазаразы, атеатр азы.

СССР аныҟазтәи аҵара асисте-
ма убас еиҧш унификациа азун, ав-
тономтә республикак аҿы амилаҭтә 
школ аплан иагьузалагаломызт ус 
еиҧш иҟоу маҭәарк. Уимоу, Аҧсны 
аҭоурых, Аҧсны агеографиа реиҧш 
иҟоу амаҭәарқәа  аҭыҧ рымамызт аҧ-
суа школ арҵаратә план аҿы.

70-тәи ашықәсқәа раахыс иааузы-
мычҳауа ианыҧшхьан  аҧсуа школ уи 
ауаажәларратә ҭахрақәа азхамырҭәа-
ауа ишыҟалаз. Аҧсуа интеллигенциа 
уи аиҭакразы аҽазышәарақәа ҟарҵе-
ит, амилаҭтә ҵысра иалахәыз иқәдыр-
гылоз апроблемақәа ируакын аҧ-
суа милаҭтә школ апроблема. 80-тәи 
ашықәсқәа раан ауаажәларра-поли-

тикатә еиҿкаара «Аидгылара»  аҧсуа 
школ аҧсышәала аҵарахьы аиасра 
иазықәҧон. Уи иҟанаҵаз аныррала 
Аҧсны усҟантәи аиҳабырагь иры-
дыркылаз  «Аҧсуа бызшәа аҿиара 
апрограммаҿы» (1989) иазгәарҭе-
ит амаҭәарқәа рҕьырак аҧсышәала 
аҵарахьы аиагаразы аусмҩаҧгатәқәа.

Урҭқәа зегьы намгӡакәа инхеит, 
Аҧсны ауаажәларра-политикатә ҭагы-
лазаашьа ахьыуадаҩхаз иахҟьаны. 
Аҵыхәтәаны, аҧсуа жәлар аибашьра 
амца иааладыргылеит. Иааирыла 
уи аибашьра иалҵыз аҧсуа жәлар 
ишьақәдыргылар акәхеит аибашьра 
иаҟәыбаз аекономика, акультура, аҵа-
ра асистема убас аҧсҭазаара аганқәа 
зегьы.

Абас ауадаҩрақәа шыҟоугьы, 
раҧхьа иргыланы иӡбатәу апрообле-
мақәа ируакуп аҧсуа милаҭтә ҵара 
апроблема.

 Иахьа ҳҿар рхатәы бызшәа, рми-
лаҭтә ҭоурых, рмилаҭтә культура 
ишақәнагоу ирзымдыруазар изхароу 
раҧхьаӡа иргылан амилаҭтә ҵара  
асистемоуп. Зегьы дара аҿар ирха-
роуп, рҭаацәа ирхароуп ҳәа аара 
урҭ инарықәҵаны, изыхҟьаҵәҟьо 
ааҳмырҧшыр уи ҳмырҽеир, ари аҩы-
за аҭагылазаашьа даҽакала алҵшьа 
зыҟалом.

Мҩас иҟоу акоуп: аҧсшәа аҧсуа 
школ аҿы (тәым бызшәак еиҧш ирҵо 
акәымкәа) аҵара зларҵо, адырреи 
ааӡареи злароуа бызшәаны иҟаларо-
уп. Ажәакала, аҧсуа школ аҿы арҵа-
ра-ааӡара апроцесс зегьы аҧсышәала 
имҩаҧысуа ианыҟалалакь ауп ашкол 
аҿы аҧсшәа апроблема аныӡбахо.

Аҧсуа бызшәа апроблема  инагӡа-
ны аӡбаразы, ҳәарада,  уи Аконститу-
циа ишаҳәо инақәыршәаны ҳәынҭқар-

ратә бызшәак ишақәнагоу еиҧш 
Аҧсны аусҳәарҭақәагьы ирбызшәа-
ны иҟалароуп. Уи анагӡаразы аусу-
рақәа мҩаҧысуеит. Ари аус иадҧхьа-
лоуп аҭҵааратә, арҵаратә, арҿиаратә 
усҳәарҭақәа.

Арҵара асистема аганахь алагь 
ари аус раҧхьа иргыланы игәцара-
куп. Аҵара аминистрра 1995 шықәса-
зы ишьақәнаргылеит амилаҭтә ҵара 
аконцепциа, ҷыдала иаҧҵаз акомис-
сиа уи шьақәнарҕәҕәеит.

Аконцепциа еиҳарак гәыцәс иа-
моу амилаҭтә школ ашьақәыргы-
лароуп. Уи аус анагӡара ҩ-етапкны 
ишоуп. Аҧсуа школ аҿиара уажәтәи 
аетап аан иахәҭаны, насгьы иалша-
раны иҧхьаӡоуп аиҳабыратә (5-11-
тәи) классқәа рҿы амаҭәарқәа рҕьы-
рак  (агуманитартә хырхарҭа змоу) 
– аҭоурых, агеографиа, амузыка, аҿы-
ханҵатә ҟазара, абаҩрҵәра – аҧ-
сышәала аҵарахьы  риагара, иара 
убас – ааӡаратә усуреи аусеилыргареи.

Ари аус анагӡара  иаҭаху анор-
ма-методикатә, арҵагатә маҭәахәқәа 
рыла аиқәыршәаразы апрограмма 
ҷыда шьақәыргылоуп. Уи Аҧсны Ахада 
ишьақәирҕәҕәеит. Абри апрограмма 
инақәыршәаны аусурақәа мҩаҧысуе-
ит. Уи анагӡара иазкуп Аҵара амини-
стрра анапаҵаҟа иҟоу Апедагогика 
аинститут аусура зегьы, иара убас уи 
аус азыруеит  ҷыдала иаҧҵоу автортә 
коллективқәа.

Иҟоуп аҵара аҧсшәахь аиагара 
зырхьанҭо, изыруадаҩуа аҭагылаза-
ашьақәа, уи инаваргыланы иӡбатәхаз 
апроблемақәа. Ирҿыцтәхеит иара 
аҵара аҵакы, избанзар аҽаҧсахит 
иахьанӡатәи ҳуаажәларра-полити-
катә система, рҽырыҧсахит ауа-
ажәларратә ҭахрақәа. Аҵара аҵакы 
урҭ ирықәшәо иҟаҵатәхеит.  Анаҩсан 
аҧсуа ҩыра иалагалоуп аиҭакрақәа. 
Уи анырра рзыҟанаҵеит аҧсуа быз-
шәа аҩышьаҧҟарақәа (еиҳарак аор-

фографиатәқәа).
Иааидкылан иуҳәозар еи-

цыӡбатәхеит х-проблемак:
1) Арҵара аҵакы арҿыцра: 

аҳәынҭқарратә арҵаратә стандартқәа 
раҧҵара, урҭ ирықәшәо арҵаратә про-
граммақәа, арҵагақәа реиқәыршәара; 
иахьанӡа  ирымҵоз амаҭәар ҿыцқәа 
ралагалара убарҭ инарыцҵаны;

2) Ирҽеиу аҧсуа ҩыра, аҧсуа быз-
шәа аҩышьаҧҟара ҿыцқәа ралагала-
ра (урҭ ирыцу аметодикатә зҵаарақәа 
рыӡбарагь нацҵаны);

3) Арҵара-ааӡаратә процесс  аҧс-
шәахь аиагара.

Арҭ ах-проблемак рыӡбара аамҭа-
ла еиқәшәеит; аҵара аҧсшәахь аиа-
гара акәӡам урҭ цәырзгаз, аха дара 
убас еидҳәалоуп рынагӡара аамҭала 
еивыгашьа амам. 

Ҳәарада, ари аус – ус хьанҭоуп, 
амчқәагь реизакра аҭахуп,  иаҭахуп 
имаҷымкәа ахарџьқәагь. Уи анагӡараз 
еидгылароуп, аус еицыруроуп зегьы 
–  аҵарауаа аметодистцәа, арҵаҩцәа, 
арҿиаратә усзуҩцәа. Санбадрыҧхьа-
лои ҳәа дымҧшыкәа, дарбанзаалакь 
«исылшо абриоуп, сабашәҭаху» ҳәа  
дгылароуп.

Аганахь игылан акритика ҟазҵо 
еснагь иҟан, иҟалашт уажәгьы, уи ус 
мариоуп. Иҟоуп аскептикцәагьы, аха 
урҭ ирызхәыцны гәыҩбара ҟаҵатәым.

Абызшәа мыругоуп – ахархәара 
змам амыруга наҟ икарыжьуеит. Иҳаз-
кажьуама ҳхатәы бызшәа?  Аҧсҭаза-
ара аганқәа зегьы рҿы инарҭбааны  
ахархәара змоу абызшәа ҿиоит, уи 
збызшәоу амилаҭгьы еиқәхоит. Збыз-
шәа зцәыӡыз амилаҭ ыӡуеит – уи ҧса-
баратә закәануп.

Абызшәа аиқәырхара – амилаҭ ре-
иқәырхара ҵәашьаҟаны иаҵагылаза-
роуп амилаҭтә школ. Иагьа ихьанҭа-
заргь уи ашьақәыргылара, иагьа 
ицаҟьазаргьы уахь инагоу амҩа – уи 
ианыстәуп.

Збызшәа зцәыӡыз 
амилаҭ ыӡуеит
(Алгарҭа)

Сингапуртәи  
аметодика

 d Ааигәа ажәабжь рылаҩит 
ашколқәа рҟны  Сингапуртәи аҵа-
ратә методқәа  арҵаратә процесс 
аҿы рхы иадырхәоит ҳәа. Иахьынӡа-
иашоу еилаҳкаарц ҭелла ҳаҽлы-
маҳдеит Сингапуртәи аҵаратә метод 
зхы иазырхәо Аҟәатәи алицеи-ин-
тернат аҿы англыз бызшәа рызҭо, 
рҵаҩыс аус зуа Илона Бжьаниа-ҧҳа.

Лара иаҳзеиҭалҳәеит, ари аҩыза 
аметод раҧхьаӡакәны 2018 шықә-
сазы Аҧснынтә 4-5-ҩык арҵаҩцәа 
акурсқәа ирхысны  ашколқәа рҟны 
аҵаратә процесс аҿы рхы иадырхәар 
шырҭаххаз, аха  еиуеиҧшым амзызқәа 
ирыхҟьаны рҽазышәарақәа лҵшәа-
дахеит. Иҳаҩсыз ашықәс азы Ило-
неи уи лҩыза, алицеи-интернат аҿы  
аҭоурыхтә маҭәар рызҭо  Русудан 
Хышбеи ирыӡбеит акурсқәа ирхы-
сырц, егьрықәҿиеит. Илона лажәақәа 
рыла,30 вариант ахьыҟаз,лурокқәа 
рҿы 10 вариантк лхы иалырхәо дала-
геит. Аҧхьаӡа аҵаҩцәа ирцәыцәгьан, 
аха нас иашьцылеит, аинтерес ркит. Уи 
авариант еихшоуп ҩ-хәҭакны: актәи 
ахәҭаҿы хшыҩла ахәыцреи азхәыцреи 
аҭаххоит, анаҩс блала иибо шидикы-
ло, иблала ишибо еиҭеиҳәоит. Иаҳҳәап 
сахьак кыдзар, иара дахәаҧшны дхәы-
цны дахцәажәароуп, убри ала ихшыҩ 
аус аируеит, уи аҵаратә процесс иац-
храауеит. Авариантқәа зегьы рхатә 
ҷыдарақәа рымоуп, рхатәы хьыӡқәа 
рымоуп.

 Иаҳҳәап иҟоуп вариантк, хьӡыс 
измоу «Сара избоит, сара сазхәыцуе-
ит», уи авариант рхы архәара аҵаҩцәа 
даара бзиа ирбоит. Иҟоуп убас еиҧш 
авариант, аҳасабтә иаҩызоу, аха уи 
аҟны аҵаҩы иоуп хадара злоу атекст 
аус шадиуло, аҧхьа даҧхьоит, нас 
азҵаарақәа рҭак ҟаиҵоит, анаҩс иану 
аҭакқәа еиҿирҧшуеит, нас ихы ана-
лиз азиуеит иашаны аҭак ахьынӡаҟа-
иҵаз. Иара убас ирырҭоит атекстқәа 
рҟынтәи адҵа х-ҳәоук ылырҩаарц. Аха 
урҭ рҟынтәи ҩба иашазароуп, акы иа-
шамзароуп. 

Убри ала аҵаҩы ихшыҩ аус адиу-
лартә еиҧш аҭагылазаашьа иоуеит. 
Арҵаҩы лажәақәа рыла, ари аҩы-
за аметодика ахәыҷқәа иргәаԥханы 
ирыдыркылеит. Гәахәарыла аус руе-
ит, аинтерес аадырԥшуеит. Ас еиҧш 
иҟоу аметод алицеи-интернат аҿы 
адагьы, рхы иадырхәоит иаҧсыуам 
ашколқәа рҟны.

 Сингапуртәи аметодқәа рыла 
аҵаҩцәа аҵара дырҵара далаге-
ижьҭеи шықәсык ҵуеит. Иазгәалҭеит  
мызкы ала ишышьҭыркаахьаз. Агәра 
лгоит – егьырҭ арҵаҩцәагьы  еиуе-
иҧшым амаҭәарқәа рҿы ари аметод 
ала аҵара дырҵара иалагар, аҵаҩцәа 
аҵара иаднаҧхьалоит, агәыбылра 
днаркуеит.

 d Аԥсуа ихатәы бызшәа аԥсшәа шакәу зегьы еицырдыруеит. Уи ихатәы 
бызшәала дцәажәо, дхәыцуа, аԥшӡара, ахаара ихы-игәы аҿынӡа инеиуа 
аҟаҵара даара акрызҵазкуа усуп.

Аԥсуа бызшәа ажәартә еилазаара ҿиоит, есааира иацлоит ажәа ҿы-
цқәа, ибеиахоит, аха ҳара иаҳмырӡроуп ҳбызшәа ажәытә жәартә еилазаа-
ра. Уи ахархәара аҳҭалароуп есымшааира. Ҽаамҭанык еиԥшымкәа ҳбызшәа 
ҳазхьаԥшроуп иахьатәи ҳаамҭазы. Уи апрактикаҿы иамазароуп хымԥада 
иахәҭоу ахархәара. 

Иахьа ақалақьқәа рҿы инхо еиҳарак аԥсуа ҿар рцәажәара, ражәақәа 
урзыӡырҩыр даара угәы унархьуеит. Абжаҩык зцәажәаӡом рхатәы бызшәа-
ла, егьырҭгьы ражәаҳәа даара иӷаруп. Убри аамҭазы атәым жәҩан аҵаҟа ииз 
ҳашьцәа аԥсышәала ҵарак шырымҵозгьы ҳара ҳаҵкьыс рбызшәа еиҿкаауп, 
ицқьоуп, еиҳагьы ахархәара амоуп. Ари уаҩы иџьеишьаратәы иҟоуп, уимоу 
ихьымӡӷушьартә иҟоуп.

Ашкол аҿы аус зуа аԥсуа бызшәа арҵаҩцәа иааныркылоит аҭыԥ дуӡӡа 
изызҳауа абиԥара ҿа рхатәы бызшәа абзиабареи адырреи рызнагараҿы, 
аха арҵаҩы аҭаацәа рганахь ала имоур ацхыраара иус бжамҽамхоит. 
Ахәыҷы ашкол аҿы дааиаанӡа абызшәа агәыбылра икыроуп иҭаацәа рҿы. 
Ари апроблема изныкымкәа ишьҭырххьеит акьыԥхь аҿы арҵаҩцәа, аҵарау-
аа, ашәҟәыҩҩцәа, аха уамак ԥхьацара аиуам акәымзар. Ари азҵаара ықәыр-
гылатәуп иахьагьы, ахшыҩзышьҭрагьы аҭахуп. Зхатәы бызшәа далхәдааны 
зхәыҷы дзааӡо аҭаацәа, уи иабеиҭаху ҳәа изыԥхьаӡо ирықәӡбатәуп. Збызшәа 
ззымдыруа идырраны дыҟаӡам ҳмилаҭ рҟазшьа аҷыдарақәа, иԥшӡоу, ицқьоу, 
иҿырԥшыгоу ҳқьабзқәа, ибеиоу ҳҭоурых. 

Римма Барцыц-ԥҳа,
Аԥсны зҽаԥсазтәыз арҵаҩы 

Аҿыц рызнагара

Стелла Сақаниа

Ноиабр ҩажәи жәаба рзы  Б. 
У.Шьынқәба ихьӡ зху Аҟәатәи актәи 
ажьаратәи ашкол аҿы имҩаҧысит аҵа-
радырра аминистр Инал Габлиеи, Уры-
стәыла имҩаҧысуаз еиуеиҧшым ао-
лимпиадақәа рҿы аҧхьахәтә ҭыҧқәа 
аанызкылаз, Аҧсны абжьаратә школқәа 
рҵаҩцәеи реиԥылара. Аиҧылара иа-
лахәыз ашколхәыҷқәа алкаахеит Шәача 
имҩаҧысуаз жәларбжьаратәи иаарту 
астраномиа иазкыз аолимпиадеи, Анапа 
имҩаҧысуаз амҩатә шәарҭадара иахы-
лаҧшуа аинспекторцәа ҿарацәа реиҧы-
лара дуи,  Маиҟәаҧ имҩаҧысуаз «Асса-
ра» зыхьӡыз Урыстәылазегьтәи аҩбатәи 
аматематикатә аолимпиадеи иара убас, 
ҳашколхәыҷқәа аиааира ргеит Москва, 
ателехәаҧшратә  аолимпиада «Умники 
и умницы» аҿгьы. 

Абас ала, ҩнызқьи ҩажәи хҧатәи 
ашықәс аҵарадырра аганахь  алҵшәа 
бзиаӡақәа аман. Аҧснытәи ашкол-
хәыҷқәа  злахәыз  аҳәаанырцәтәи 
ауснагӡатәқәа зегьы рҟны, иалкааны 
рыӡбахә рҳәартә, ҿырҧштәыс  иа-
аргартәеиҧш рхы аадырҧшит. Абри 
атәы иҳәеит аҵарадырра аминистр 
Инал Габлиа аиҧылара аартуа. Иара 
ашколхәыҷқәа реихьӡарақәа рыд-
ныҳәало, даҽазныкгьы иҭабуп ҳәа ре-
иҳәеит Аҧсны ахьӡ ахьҭыргао азы. Убри 
аан аминистр  лымкаала дазааҭгылеит  
ахәыҷқәа аус рыдызулоз,  арҵаҩцәа 
рџьабаа атәгьы.

Аиҧылара мҩаҧысуан аҧхарра 

аҵаны. Ашколхәыҷқәа аминистр изе-
иҭарҳәон еиҳа ргәалашәараҿы ин-
хаз, аинтерес зҵоу ахҭысқәа. Аминистр 
иакәзар азҵаарақәа риҭон, даара 
дазҿлымҳан  аолимпиадақәа реиҿка-
ашьа, уаҟа ашколхәыҷқәа ирырҭоз 
азҵаарақәа, ирымаз ауадаҩрақәа уҳәа. 
Ателехәаҧшрала ицо адырраҭара «Ум-
ники и умницы» иалахәыз, Бамборатәи 
абжьаратәи ашкол ажәеизатәи акласс 
аҵаҩы Аслан Ҭарба иқәшәаз азҵаара  
изкын  азеижәтәи  ашәышықәсазы Уры-
стәыла аихамҩатә  еимадарақәа рми-
нистрс  иҟаз  Сергеи Иури-иҧа Витте. 
Аслан деиҵамхакәан, инарҵауланы уи 
ачынуаҩ иԥсҭазааратә мҩа дахьаза-
аҭгылаз, насгьы ас инарҵауланы Уры-
стәыла аҭоурых ахьидыруа, ахәмарра 
аӡбаҩцәа ирзыџьашьатәхеит. Аслан 
Ҭарба иакәзар, еиҧхьхәыцрада иа-
разнак иҟаиҵаз аҭак иаша изаанагеит  
амедалқәа ҩба. Ахәмарра аҧҟарақәа 
инарықәыршәаны, урҭ анаҩс  аорден 
иаҭныҧсахлан. Иазгәаҭатәуп  Урыстәы-
ла аҭоурых, еиҳаракгьы  аҳ Александр 
ахҧатәи ихаан иаҵанакуа аамҭа. Аха, 
уи иҭаӡо аҭоурых ахәҭа,  шьҭыхшьа 
амамкәа  ихьанҭоуп, аамҭа кьаҿк аҩ-
ныҵҟа хьӡашьа амамкәан  ирацәоуп. 
Иага ус иҟазаргьы, ҳашколхәыҷқәа рхы 
аҵадмырхеит.

 «Аҭыхрақәа ахьымҩаҧысуа уана-
аҩналалак, еицырдыруа аҭоурыхҭҵа-
аҩ, адырраҭара амҩаҧгаҩ Виаземски 
уанынаихәаҧшлак еилукаауеит иуду 
аҭакҧхықәра», – иҳәеит Аслан Ҭарба. 
Иара убасгьы Аҧснытәи акоманда иа-
лан  Гагратәи актәи абжьаратәи ашкол 
аҵаҩы Лаура Ажьиҧҳаи,  Тҟәарчалтәи 
аҩбатәи абжьаратәи ашкол аҵаҩы Лана 
Қриаҧҳаи. Лана Қриаҧҳа лцәажәараҿы 
дазааҭгылеит ахәмарра аҽазыҟаҵара 
шымҩаҧысуаз атәы. Уи илҳәеит еиу-
еиҧшым ахыҵхырҭақәа рхархәарала 
аинформациа аингалареи, уи аамҭазы 
аҽазыҟаҵареи реилагӡара акыр ишы-
уадаҩыз. Аха, ҳҿар ирылшеит  ихадароу 
алкаара, агәынкылара,  аиндаҭлараҿы  
ироуз аинформациа рхы архәара. 

Убасгьы сынтәа раҧхьаӡа акәны 
аҧсуа школхәыҷқәа алахәын , амҩатә 
шәарҭадара аинспекторцәа ажәаатәи 
аҳәынҭқаррабжьаратәи реиҧылара. 
Уаҟа дара иааныркылеит актәи аҭыҧ. 

Иааидкыланы, ауснагӡатә иалахәын  
Урыстәыла,  Беларусиа, Кыргызтәыла 
уҳәа аҳәынҭқаррақәа жәпакы рҟын-
тәи шәи ҧшьынҩажәи хәҩык ашкол-
хәыҷқәа. Аусмҩаҧгатә аиҿкаара ҵакы 
хадас иамоуп  амҩатә машәырқәа 
раҧырҟәҟәааразы ашәарҭадара ац-
клаҧшра, апропаганда азура. Аҧсуа 
команда иалан Аҟәатәи актәи ашкол 
аҵаҩцәа Дилара Ҷокәуаҧҳа, Камилла 
Папасқьырҧҳа, Дмитри Аргәын, Асҭан 
Кәыҵниа. 

Аҧсуа школхәыҷқәа алахәын убас, 
астрономиа азҵаарақәа рзы жәларб-
жьаратәи аолипиадагьы. Аиндаҭларақәа 
ирылахәыз ирбаз–ираҳаз рацәоуп. 
Аусхада анаҩсгьы дара рзы еиҿка-
ан еиуеиҧшым амастер-классқәа, 
ирыҧхьан алекциақәа, идырбан аҭыҧ 
ҧшӡарақәа. Аҧсуа команда ахаҭар-
накцәа Кьасоу Аргәын, Давид Кузми-
чов, Саҭанеи Лагәлааҧҳа,Алеқсандр 
Воуба, Саида Бжьаниаҧҳа, Леуарса 
Қаџьаиа, дрыцын Аҟәатәи аҩбатәи аб-
жьаратә ашкол аҵаҩы Асида Ҧачли-
аҧҳа. Ашколхәыҷқәа иаадырҧшыз 
адыррақәеи, азыҟаҵара ҳараки алкаа-
ны хазы рыӡбахә ҳәан  аолипиада аих-
шьалақәа рыҟаҵараан. 

Ҳазҭысуа ашықәс азы А́ҧснынтәи 
ашколхәыҷқәа иара убасгьы иалахәын, 
аҧхьахәтә ҭыҧқәа рҽалархәрала 
Урыстәылазегьтәи аматематиказы ао-
лимпиадаҿгьы. Ҩынҩажәи жәаҩык 
инарзынаҧшуа Урыстәыла, Аҧс-
ны, Аахыҵ-Уаҧстәыла уҳәа жәохә 
ҳәынҭқарра рҟынтәи  аматематика-
зы  аҟыбаҩ ҷыда злоу ашколхәыҷқәа 
еицлабуан ари аиндаҭлара хкы аҟны. 
Аҧснынтәи агәыԥ иалахәылацәан:  
Анна Аџьынџьали, Сабина Зарақәу-
еи. Очамчыратәи ашкол –аинтернат 
аҵаҩы Сабина Зарақәуа иазгәалҭеит 
Аҧсны анҭыҵ даҽа ҭакҧхықәрак шу-
ныруа. Иага ус иҟазаргьы ҳарҭ зегьы 
иҳалшеит Аҧсны ахьӡ аҭыгара, ари аус 
аҿы иҳацхрааз иҭабуп ҳәа расҳәоит 
лҳәеит аҵаҩы. 

Аиҧылара хыркәшо аҵарадырра 
аминистр Инал Габлиа иазгәеиҭеит  
агәраганы дшыҟоу, аҧсуа школхәыҷқәа 
зну  аихьӡара дуқәа рымҩа ишацҵахо 
азы. Анаҩсгьы урҭ  ихьӡырҳәагақәаны 
ишыҟало азы.  

Ашколхәыҷқәа 
реихьӡарақәа

Аԥхьахә ргеит 

Елана Лашәриаҧҳа

Ахатәы бызшәа 
ихадароу зҵаароуп

Шықәсы рацәала 

 d Аԥсабара ԥшӡа  иагәылаҳәоу аԥ-
суа қыҭа Жәандәрыԥшь. Аԥсуа быз-
шәамзар даҽа бызшәак ахьумаҳа-
уа, аҭоурыхтә хҭысқәа зыдҳәалоу, 
афырхацәа нагақәа злыҵыз ақыҭа 
гәырӷьахә. Ақыҭа Жәандәрыԥшь 
еснагь иаман аҿахәҳәаҩцәа, 
аԥхьагылаҩцәа, зыӡбахә еснагь 
ирҳәо, хашҭра зқәым Афырхацәа. 
Урҭ зегьы наӡаӡа аҭоурых иазын-
хоит.

Жәандәрыԥшь ахәы ԥшӡа аҳара-
кыраҿы инхоз Дасаниа Владимир 
Шьрыф-иԥа иԥшәма Кьыркьынаӡеи-
Ардицеи иареи фҩык ахшара рааӡе-
ит: хҩык аԥацәеи, хҩык аԥҳацәеи. 
Џьабаала ахәыҷқәа рааӡон. Ирых-
шазгьы аус руртә ианыҟала иры-
вагылан ирыцхраауан. Аб Владимир 
Аџьынџьтәылатә еибашьра Ду да-
лахәын. Уаҟа иоуз ахәра игәабзиара 
есааира иҵнашәаауан, аха ихьаа ҵәа-
хуа иҭаацәа дрывагылан.

Аҭаацәара реиҳабы Руфеҭ да-
ныхәыҷыз инаркны акәашара бзиа 
ибон. Аҟазара злаз, ахәыҷы зегьы де-
ицгәарҭеит. Ашкол аҟны имҩаԥысуаз 
аныҳәақәа, араионтә олимпиадақәа 
рҿы еснагь иалкаахоз рхыԥхьаӡа-
раҿы дыҟан. Уи аҟыбаҩ ҷыда шилоу 
иаахтны иалацәажәон. Ахәаԥшҩы 
илаԥш иҵашәоз кәашаҩын. Иара уах-
гьы-ҽынгьы ихы аус адиулон.

Дасаниа Руфеҭ Владимир-иԥа 
1953 ш. цәыббрамза 29 рзы Жәан-
дәрыԥшь ақыҭан диит. Ақыҭаҿы 
абжьаратә школ далгеит. Ашкол 
ашьҭахь Аҟәатәи аҵаралашаратә 
ҵараиурҭа дҭалоит. Уи иҟазара ҳара-
кын, ахьшьыцба иаҩызаз акәашаҩы, 
ирҵаҩцәа  иеигәырӷьон. Иарбан кәа-
шаразаалак гәникылон, инаигӡон. 
Аҵараиурҭа хьыӡла-ԥшала ихир-
кәшеит. Арратә уалԥшьа ихганы да-
ныхынҳә 1971 шықәсазы Аԥснытәи 
Аҳәынҭқарратә ашәаҳәареи акәа-
шареи рансамбль ахь днарыԥхье-
ит. Асцена ду ахь инаԥхьаз арԥыс 
қәыԥш азыҟаҵаҩцәеи ахәаԥшҩцәеи 
иршанхеит.

– Руфеҭ, – иҳәеит ансамбль 
асахьаркыратә напхгаҩы Цар-
гәыш Уасил, – асценазы дшан. 
Иԥшра, исахьа, ичаԥашьа, асценахь 
ицәырҵшьа, ахәаԥшҩы дыхнахуан. 
Инапқәа ааиҵыхны, ишьапԥынҵа 
дықәгыланы икәашара аан, ахәаԥш-
цәа зегьы гыланы, рнапқәа  изеи-
нырҟьон. Акалашәа ишаз, нцәахшак  
еиԥш ҳазхәаԥшуаз, аԥсуа кәаша-
рақәа зегьы рыҟны, злагала ҟазҵаз, 
зыԥсы ҭаны иаанхаз, аҟазацәа ды-
руаӡәкуп.

Дасаниа Руфеҭ дызлаз ансамбль 
адунеи иакәшахьан. Уи азы иҟарҵоз 
аӡыргарақәа иара исахьа ала акәын 

ишеиқәыршәаз. Иарбан ҳәынҭқарра-
заалак аконцертқәа ахьымҩаԥысуаз 
ахәаԥшцәа здеизалоз знапынҵаратә 
ҩыра  змырхуаз, артистцәа раԥхьа 
дгылан.

1990 шықәсанӡа Аԥснытәи 
Аҳәынҭқарратә ашәаҳәареи акәа-
шареи рансамбль аҟны дкәашон. 
Асценаҿы иибаз аџьабаа игәаб-
зиараҿы аҽинардыруан. Африка 
асценаҿы даныкәашоз, ишьамхы  
ӷәӷәаны ихәахәеит. Убри иахҟьа-
ны ансамбль аанижьуеит. Хара им-
гакәан  Гәдоуҭатәи акультуратә Хан 
аҟны еиҿкааз акәашацәа рансамбль 
«Риҵа» ахь диасуеит. Асахьаркыратә 
напхгаҩыс Малиа Акаки даман, уи 
ихаҭыԥуаҩыс аусура далагеит.

Дасаниа Руфеҭ иԥшәма Бигәаа 
Наҭелеи иареи Аԥснытәи Аҳәынҭқар-
ратә ашәаҳәареи акәашареи ран-
самбль аҟны 20 шықәса еицыкәашон. 
Урҭ ҩыџьа аԥацәа рхылҵит: Алхаси 

Аслани. Уи Аԥсны аибашьра анеил-
га акәашара ааныжьны, ансамбль 
«Риҵа» ашәаҳәацәа рхор ахь диасит. 
«Аԥсны зҽаԥсазтәыз артист» ҳәа ахьӡ 
ҳаракы лыхҵоуп. 

1992 шықәсазы Италиатәи ақа-
лақь Генуа, ацәыргақәҵа «Колумб-92» 
аҟны Аԥсны амшқәа азгәарҭон. Уи  
аиҿкааратә комитет ахантәаҩы Смыр 
Игор акәашацәа уахь инеиԥхье-
ит. 1992 ш.  Италиантә ианыхынҳә, 
мышқәак рышьҭахь Аԥсны жәлар  
Рџьынџьтәылатә еибашьра иналагы-
леит. 

Дасаниа Руфеҭ дахьынхоз 
аҭыԥаҿы еиҿыркааз агәыԥ «Замо-
стианка» далалеит. Уи командирс 
даман Дармаа Витали. Дасаниа Ру-
феҭ дызлаз акоманда дахәҭакхеит. 
Иахьагьы аибашьцәа гәадурала их-
цәажәоит, дыргәаладыршәоит: – Ру-
феҭ аламала дцәажәаӡомызт. Ииҳәоз, 
ииуаз, иҟаиҵоз гәыкала иҟаиҵон. 
Иқәкы хада, аԥсадгьыл ахақәиҭра 
акәын. Еснагь ԥхьаҟа деихон. Иажәа 
иалан «схы аиҳа, Аҟәа аҳҭны-қалақь 
бзиа избоит» ҳәа. Шаҟа уиҿцәжәоз 
убри аҟара уизааигәахон, дуаҩы 
қьиан. Иидыруаз рацәан, – иҳәеит 
«Леон» иорден занашьаз Дармаа 
Витали.

Дасаниа Руфеҭ апозициа аҟнытә 
лассы-лассы дааӡомызт. Данааилак-
гьы иҽааиҭакны, иҭаацәа днары-
лаԥшны имҩа дықәлон. – Аҵыхәтәан 
данааи маҷк илахь еиқәын. Аха, 
нас даацәажәеит, – лҳәеит иԥшәма 
Наҭелла, – ахәы ҳаракқәа ҳнапахьы 
иаагеит. Аҟәа ахақәиҭтәразы ҳжәы-
лоит, маҷк ауп иаанхаз. Хыхьынтә 
ақалақь ҳалаԥшуеит, – иҳәан аҩны 
дындәылҵит. 

Дасаниа Руфеҭ дызлаз акоманда 

«Замостианка» аҟынтә ахԥатәи 
абаталион Валикәа Багаҭелиа ко-
мандирс дахьыҟаз, дшиасуаз реиҳәе-
ит. Уи зыхҟьаз иашьцәа аиҵбацәа 
рҩыџьагь Бориси Раули уаҟа еи-
башьуан. – Шәгәы иаанамгааит, – 
иҳәеит Руфеҭ, – шәара шәаансыжьу-
еит ҳәа. Исҭахуп сашьцәа рааигәара  
сыҟазарц, аибашьра еибашьроуп, 
иҟамло акгьы ыҟам… Иҩызцәа зегьы 
аԥсшәақәа нараҳәаны иашьцәа 
ахьыҟаз акомандахь диасуеит. Аԥсуа 
еибашьцәа рырхәҭақәа акрызҵазку-
аз ахәыҳаракырақәа : Гәыма, Каман, 
Цугуровка ганы Аҟәа ақалақь ахь 
рхы дырхеит. Мгәыӡырхәаа, Жәан-
дәрыԥшьаа, Оҭҳараа зегьы еицын. 

Аибашьра зегьы иалсыз Руфеҭ 
ибзиаӡаны згәалашәараҿы даанхаз, 
«Агәымшәаразы» амедал занашьоу  
Џьыкырба Виктор,– Рауф ҳара ҳахь-
тәаз аҵыхәтәантәи ажәылара аан 
днеит. Маҷк аԥсеиҭакра ҳауны, ҳа-
анаатәа, ус  иҳәеит: – Сыԥсҭазаа-
ра аиҳарак Аҟәа исхызгеит. Уаҟа 
иҟоуп: суадақәа, снапала исыргы-
лаз аԥацха, акыршықәса сахьыкәа-
шоз асцена… Акраанхоушь?!  Зны-
заҵәык Аҟәа ҭаҳарцәындаз… Урҭ 
акгьы иацәыԥхашьаӡом. Рымшала 
шаҟаҩы ҭахахьада? Ҩныда, гәара-
да аԥсуаа ахьынхоз рыццышәуеит… 

– Рауф, – иҳәеит Виктор, – ҳала 
ишабоз ауп ахы шиқәшәаз. Уахь 
неишьа ыҟамызт. Уи иԥсы шҭаз аӷацәа 
даҳцәыргеит…

Дасаниа Руфеҭ ажәылара иалага-
анӡа, Гәдоуҭа дааит. Иҭахцәа дзыхьӡаз, 
дрылсны ибеит. Иаҳәшьцәа ҩыџьа 
рҿы днеит. – Нанукеи Маиеи збеит. 
Лилика лахь сымнеиӡеит, избанзар, 
санылбалак аҵәуара далагоит. Аиаа-
ира анаҳгалак, снеины дсыргәырӷьо-

ит, – иҳәеит аҩны данааи. 
Иԥшәма Наҭелла илгәалалыршәо-

ит: – Уи аҽны даара игәалаҟазаара 
бзиан. Зегьы акака реиҳәеит. Амҩа  
данықәлоз, уи игәырӷьара алахье-
иқәра шаҵаз збеит. Аха акгьы иа-
сымҳәаӡеит.  

Ҳаибашьцәа Аҟәа ахақәиҭтәра-
зы ажәылара иалагеит. Руфеҭ дыз-
лаз архәҭа ԥхьаҟа еихон. Цәыббра 
18,1993 ш. аӷацәа ҳаибашьцәа рхы 
рзышьҭымхыртә еиуеиԥшым абџьар 
хкқәа рыла ирылахысуан. Руфеҭраа 
ахьтәаз иацәыхарамкәан, иара иб-
зианы иидыруаз Саркис Саакиан 
дырхәит. Уи ацхыраара даҳәон. Умцан, 
уахь анеира шәарҭоуп!, – ҳәа Руфеҭ 
ишиарҳәозгьы дҳәазаны ддәықәле-
ит. Аӡәгьы дизымӡырҩит. Аԥсҭазаа-
ра иаҳәоз Саркис дахьышьҭаз днеит. 
Ахқәа шивыҟьҟьоз, ииулак дҳәаза-
ны, аибашьҩы амцашыра далигеит. 
Руфеҭ ахәы дааныжьны, дҳәазаны 
дышнеиуаз ақырҭуа ихы иқәшәе-
ит. Акыраамҭа дышьҭан. Иааигәа 
уаҩытәҩса днеиратәы иҟамызт. Иԥсы 
шҭаз, ақырҭцәа рнапаҵаҟа дҟалеит. 
Иԥшәма лҿынӡа лымҳаҭасқәак наӡе-
ит, аха инагӡаны аилкаа лымамызт. 
Иашьцәа Бориси Раулигьы ақырҭцәа 
дшыргаз еилыркааит, игәаҟит, иуа-
зырит, аха ицхраартә мчы рымамызт.

Дасаниа Руфеҭ иан Ардица лмыт-
кәмабжьы ақыҭа иалыҩуан, дгәаҟу-
ан, дуазыруан. Аԥа ихабар ыҟамызт. 
Ишьақәырӷәӷәам аинформациала, 
Аԥсны зҽаԥсазтәыз артист Дасаниа 
Руфеҭ иԥсы ахәага аҭыхразы агыг-
шәыграқәа зегьы рхы иадырхәеит… 
Ԥшьымш аӷа инапаҵаҟа иҟаз, «аԥ-
суа сцена аҳ» ҳәа ззырҳәоз, цәгьаԥ-
сышьа ирҭеит. Нас ауп иԥсыбаҩ «аԥ-
суа шәартист дыжәга» ҳәа изныз 
абӷьыц ацҵаны,ҳаруаа данрырҭа. 
Дузхмыртуа, узиҿамԥшуа, иҭаацәа 
дырзааргеит: Иан рыцҳа луаз ақыҭа 
иалыҩуан. 

Аԥсҭазаара  ауаҩытәыҩса 
дарӷәӷәоит, уи аамҭазы ицәа-ижьы 
иалоу ахьаа хашҭра ақәымкәан 
ишаанхогьы иԥшәма Наҭелла зегьы 
дыриааины аҟазара агәҭа дгыло-
уп, ансамбль «Риҵа» аҟны ашәақәа 
раӷьырак назыгӡо лоуп. Урҭ ашәақәа 
лара илзааигәоуп, илхьаауп…

Дасаниа Руфеҭ иеиҵбацәа Бо-
риси Раули рқыҭауаа ирылагылан 
еибашьуан. Борис аибашьраҿы 
ажәыларақәа зегьы ирылахәыз, ако-
манда «Аԥшьдәны» командирс иа-
маз, аибашьра ашьҭахь Гал аҳәааҿы 
иуалԥшьа анагӡараан 1994 ш. жәа-
бран мза ааба рзы дҭахеит. 

Дасаниа Руфеҭ Владимир-иԥа 
иԥсы ҭазҭгьы сынтәа, цәыббра 29 
рзы 70 ш.ихыҵуан. 50 ш. анихыҵу-
аз Гәдоуҭа араионтә еизареи Адми-
нистрациеи рыӡбамҭала Гәдоуҭатәи 
акультуратә Хан ихьӡ ахҵан.

Ааигәа, Дасаниа Рауф Влади-
мир-иԥа 70 ш. ихыҵра инарҭбааны 
иазгәаҭан  Гәдоуҭа ,С.Дбар ихьӡ зху 
Аԥсны жәлар Рџьынџьтәылатә еи-
башьра Аҳәынҭқарратә музеи аҟны. 
Аибашьцәа, изааигәаз иҩызцәа акәа-
шацәа, Администрациа аусзуҩцәа, 
адепутатцәа, дызлыҵыз иқыҭа Жәан-
дәрыԥшьаа дыргәаладыршәон. Из-
кыз ажәеинраалақәа аҵаҩцәа 
аԥхьон, афырхаҵаратә ашәақәа на-
нагӡон жәлар рансамбль «Риҵа».

Дасаниа Руфеҭ Владимир-иԥа 
Леон иорден ианашьоуп. Ԥсра-ӡра 
зқәым ахьӡ ду ичаԥеит: «Руфеҭ Да-
саниа, – иҳәеит Гәдоуҭа араион адми-
нистрациа Ахада ихаҭыԥуаҩ Аҩӡба 
Валери, – иашьцәагьы иаргьы рхы 
рымшаҭеит. Ахаҵара, иахылҵуан 
Афырхацәа! Ҳаԥсадгьыл еиқәзыр-
хаз, рымцахә ахааназ еиқәуп. Уи зыб-
зоуроу зегьы аҭоурых иахаҿны иа-
анхоит. Агәалашәара ахааназ аԥсуаа 
ирыман, ирыцын, ирыцзаауеит..

Асцена дазшан

Аҟазара агәҭылса

Гугуца Џьыкырба

Ҳаԥсадгьыл еиқәзырхаз, рымцахә ахааназ еиқәуп. Уи зыбзоуроу зегьы аҭоурых 
иахаҿны иаанхоит. Агәалашәара ахааназ аԥсуаа ирыман, ирыцын, ирыцзаауеит

 d Апоет, ажурналист, алитера-
тураҭҵааҩ, Аԥсны зҽаԥсазтәыз 
акультура аусзуҩ, академик, «Ахьӡ-
Аԥша» аорден II-тәи,  III-тәи аҩаӡа-
рақәа занашьоу Владимир Констан-
тин-иԥа Занҭариа 70 шықәса 
ихыҵра аҳаҭыраз имҩаԥган акон-
ференциа. «Агәацԥыҳәареи ахан-
деиреи рымҩала» зыхьӡыз акон-
ференциа мҩаԥысит Д.И.Гәлиа ихьӡ 
зху Аԥсуаҭҵааратә институт аҟны.

Аиубилиар идныҳәалараз иааз 
асасцәа бзиала шәаабеит ҳәа раҳәо, 
аконференциа ааиртит Аԥсуаҭҵааратә 
институт аиҳабы Арда Ашәба. Уи иҳәе-
ит: «Иахьа зиубилеи азгәаҳҭо Владимир 
Занҭариа дыруаӡәкуп иаҳхысыз 70-тәи 
ашықәсқәа рзы раԥхьатәи зшьаҿақәа 
еихызгаз ажәа азҟазацәа. Раԥхьатәи 
иажәеинраалақәа кьыԥхьын ажурнал 
«Алашара» адаҟьақәа рҿы. Раԥхьатәи 
иажәеинраалақәа  реизга «Аҿымҭра аб-
жьы» ҭыҵит 1979 шықәсазы, уи ашьҭахь 
аамҭа-аамҭала иҭыҵит «Ҩаӡамакьат 
аԥҽыхақәа», «Адунеи азна», «Бзанҵы» 
уҳәа убас егьырҭгьы. Уи иҩымҭақәа 
ирыхцәажәахьеит Мушьни Лашәриа, 
Мушьни Миқаиа, Артур Аншба, Зу-
раб Џьапуа, Витали Амаршьан, Сергеи 
Зыхәба, Валентин Кәаӷәаниа уҳәа еи-
цырдыруа ҳашәҟәыҩҩцәа, акритик-
цәа. Апоет илирикаҿ ихадоу темоуп 
ауаҩи, аԥсабареи, аамҭеи рымаӡақәа 
раарԥшра, аҭоурых азхьаԥшра. Апоет, 
аҵарауаҩ инапы иҵыҵхьеит акым-
кәа-ҩбамкәа адокументтә усумҭақәа. 
Владислав Арӡынба изку аочеркқәа. 
Владимир Занҭариа илирика аурыс-
шәахь еиҭаргахьеит Зарина Канукова,  
Алла Марченко, Иури Лакербаи, Зарина 
Кубатова лакәзар, аҟабарда бызшәахь 
еиҭалгеит.

Владимир Занҭариа авторс дрымо-
уп ателеочеркқәа акымкәа-ҩбамкәа, урҭ 
уажәы аитернет аҿы иуԥылоит.

Владимир Занҭариа данқәыԥшыз 
инаркны амилаҭ-хақәиҭратә қәԥара 
далагылан. 1989 ш. март 18 рзы Лых-
нашҭа имҩаԥысуаз Аԥсуа жәлар реиза-
ра ду аҿы ажәахә аԥхьара иара инапы 
ианырҵеит». 

Иажәахә хыркәшо Арда Ашәба 
аиубилиар ҳамҭас ахҭырԥа шкәакәа 

ииҭеит. Ирыԥхьан иара убас Москва, 
Ҟарачы-Черқьестәыла уҳәа рҟнытә иа-
арышьҭыз адныҳәаларақәа.

Аконференциа иалахәыз идыр-
бан авидеонҵамҭа, аибашьра анцоз 
аамҭазы Владислав Арӡынбеи Влади-
мир Занҭариеи русеицура атәы ахьа-
арԥшу. Ажәа лырҭеит Абазашҭантә асас, 
апоет Лариса Шебзухова. Архнышь-
на еиҩызҵәаз абазеи аԥсуааи ахьтәы 
цҳа рыбжьыздо апоет дизыгәдууа, лара 
даԥхьеит изылкыз лажәеинраала.

Аҵарауаҩ-қәыԥш Инал Гыцба 
иқәгылараҿ дазааҭгылеит 2021 шықә-
сазы иҭрыжьыз Владимир Занҭа-
риа ишәҟәы «Адунеи азна». «Автор 
раԥхьатәи ирҿиара аетапқәа раан 
аԥсҭазаарахь агәацԥыҳәара дуӡӡа  
ихы агәрагара иманы имч-илшара 
дақәгәыӷуа дыҟазар, уажәы дзызхьаауа, 
ицәыриго азҵаарақәа даҽа хырхарҭак 
рымоуп. Ҩ-дунеик рыбжьара ихәыц-
рақәа, аира-аԥсра, ԥхьаҟатәи аԥеиԥш, 
игәалашәарақәа, аԥхарра рыҵоуп», – 
иҳәеит аҵарауаҩ қәыԥш.

Уи иаамышьҭахь Владимир Занҭа-
риа ипублицистика иазкыз ажәахә 
ҟалҵеит аҵарауаҩ қәыԥш Дифа Агр-
ба. Аԥсуа аҳәынҭқарратә драматә те-
атр актиор Ҭемраз Чамагәуа даԥхье-
ит аиубилиар иажәеинраала «Иацтәи 
са сыԥхыӡи, иахьатәи са слабҿабеи». 

Викториа Хәырхәмал даԥхьеит ажәе-
инраала «Са сызусҭада?». 

Аԥсны аҭҵаарадыррақәа Ркаде-
миа апрезидент Зураб Џьапуа, иқәгы-
лараҿы игәалаиршәеит апоет аҩбатәи 
ишәҟәы «Ахьышьҭра». «Ажәа азҟаза-
раҿы абаҩхатәра ҷыда аныԥшуеит. Уи 
анҭрыжьыз аахыс Владимир Занҭариа 
акыр аҩымҭа ҵаулақәа аԥиҵахьеит, ган 
рацәала абаҩхатәреи ихаҭа реи ааи-
рԥшхьеит» ,– азгәеиҭеит иара.

Аԥсны ашәҟәыҩҩцәа Реидгыла 
ахантәаҩы Вахтанг Аԥҳазоу иҳәеит: 
«Владимир Занҭариа ашәҟәыҩҩраҿгьы, 
аҭҵаарадырраҿгьы илшахьоу рацәо-
уп. Ашкол даналга инаркны Аԥсны 
амилаҭ-хақәиҭратә қәԥара далагы-
лан. Хыԥхьаӡара рацәала иҭижьхьоу 
иаԥҵамҭақәа ишьақәдырӷәӷәоит еснагь 
ижәлар рлахьынҵа, аԥхьаҟатәи рԥеиԥш 
дшазхәыцуа, рхьаа шихьаау, ргәырӷьара 
шигәырӷьароу». Иазгәеиҭеит аиҭагара 
аганахьала Владимир Занҭариа ицна-
зго дышмаҷу.

Аԥснытәи аҳәынҭқарратә универ-
ситет аректор Алеко Гәарамиа иаа-
ишьҭыз адныҳәалара даԥхьеит, ААУ 
аԥсуа литература акафедра адоцент 
Адгәыр Какоба: «Ганрацәала еиларсу 
шәара шәхаҭараҿы еизыркәкәоуп еи-
уеиԥшым абаҩхатәрақәа, шәна пы ры-
лакуп акымкәа-ҩбамкәа азанааҭқәа, 

аусхкқәа. Апоет, аиҭагаҩ, акритик, 
апублицист, ажурналист, ауаажәлар-
ратәи аҳәынҭқарратәи усзуҩ – араҟа 
еиқәуԥхьаӡаша маҷым. Раԥхьаӡа ага-
зеҭ «Аԥсны ҟаԥшь» аҿы шәкорреспон-
дентын, нас аус жәуан Аԥсуа радио 
аҟны, зны шәредакторын, аамҭаказы 
Аҳәынҭтелерадиоеилахәыра хантәаҩра 
азыжәуан.

2000-тәи ашықәсқәа ралагамҭазы 
Аԥсны акультура аминистрс, Аԥыза-ми-
нистр ихаҭыԥуаҩыс шәыҟан. Аха арҭ 
амаҵурақәа нышьҭаҵаны, дырҩегьых 
шәлитературатә, шәуаажәларратә усу-
ра иацышәҵеит.

Иахьа шәара шәравторуп 15 
инарзы наԥшуа апоезиатә, апубли-
цистикатә, акритикатә статиақәа ре-
изгақәа. Иналукааша аурыс поетцәа 
рырҿиамҭақәа қәҿиарала аԥсшәахь 
еиҭажәгахьеит, шәышәҟәқәа «Ҳха-
да Владислав», «Путини Аԥсни», шәа-
ра, афилологиатә ҭҵаарадыррақәа 
рдоктор, Аԥсны аҭҵаарадыррақәа 
Ракадемиа алахәыла иаша, «Ахьӡ-
аԥша» аорден II аҩаӡара занашьоу, 
иахьа уажәраанӡагьы шәкалам цҳа-
фыр шышәкыц ишәкуп, аԥхьаҟагьы 
шәзыхьӡаша маҷым. Ишәзеиӷьаҳшьоит 
агәабзиара, ақәранҵыра ду, шәырҿи-
аратә мҩаҿы аманшәалареи ақәҿиа-
рақәеи», – иарбоуп уаҟа.

Аконференциаҿы аҭыԥ аман апа-
родиа. Ажурнал «Алашара» аредактор 
хада, апоет Анатоли Лагәлаа адныҳәа-
лара ҟаҵо, даԥхьеит Владимир Занҭа-
риа иажәеинраала аҭакс иаԥиҵаз ипа-
родиатә жәеинраала «Уҭабааит».

Адныҳәалара ҟаҵо иқәгылеит ака-
демикцәа: Уасил Аҩӡба, Зураб Амқәаб, 
Едуард Гәбаз.

Аботаникатә баҳча анапхгаҩы Еду-
ард Гәбаз аиубилиар алабашьа ҳамҭас 
ииҭеит. Алабашьа аныҟәгара макьа-
нагьы згәы иҭам, аиубилиар зны-зын-
ла алаф лахҿыхқәак набжьаигалон, 
идныҳәалараз иааиз аҩызцәа ргәы 
ирҿыхаразы.

Адныҳәалара ҟарҵеит: ауаажәлар-
ратә палата анапхгаҩы Гәыли Кьычба, 
ажурналист нага Екатерина Бебиа, апое-
тесса Гунда Сақаниаԥҳа.

Т.Аџьба ипремиа алауреат Геннади 
Аламиа иқәгылараҿ иазгәеиҭеит апоет 
илшара шшьардаӡоу.

«Досу иара иҟаиҵо аасҭа ивагыло 
иқәҿиара деигәырӷьо дзыҟалар иҵегьы 
ҳаиӷьхоит. 

Ан лҳақ ҳәа акы ыҟазар иара  
инаигӡеит ҳәа сахәаԥшуеит. Игәыхәтәы 
дахьӡааит, иҵегьы еиҳаны дахьӡааит, 

сара ушызбо анцәа уибааит». Ихир-
кәшеит идныҳәалара.

Аԥсны ажурналистцәа Реидгыла 
анапхгаҩы Руслан Ҳашыг иқәгылараҿы 
иҳәеит: Владимир Занҭариа апоезиа, 
ауаажәларратә усура, анаукатә усура 
зегьы шеилеигӡоз. «Акырӡа зҵазкуа, 
иарбан аамҭоу ажурналистика ухы ана-
зукуа ауп. Аҟазаареи аҟамзаареи ҳан-
рыбжьагылаз, ҳаӡбахә џьара ирҳәа-
рыма, мамзаргьы уа ҳаӡбахә зҳәо аӡә 
дыҟоума ҳәа, аԥсуаа ҳаныԥшыз 89-90 
ш.ш. раан Аԥсны Ахада Москва жәлар 
рдепутатс даныҟаз, убри аамҭаз аԥсуа 
ажурналистикаҿ аус зуаз ауаа, убри 
аҩыза азыҟаҵара змаз, адҵа аҩаӡара 
шьҭызхырц зылшоз иакәхеит Владимир 
Занҭариа. Иреиҳаӡоу Асовет жәлар рде-
путатцәа Аԥсназы ргәы иаанаго.

Аԥсназы иҟаҵатәу, ари арыцҳара 
аҽацәыхьчара шаҭаху ҳәа, убри зегьы 
усҟан Владимир Занҭариа имҩаԥи-
гоз аиҿцәажәарақәа  хымԥада рҵакы 
дууп», – иаҵишьит иара. 

Академик Валери Кәарҷиа иҟаиҵаз 
адныҳәалараҿы иазгәеиҭеит: «Влади-
мир Занҭариа дхәыҷаахыз иашьа Даур 
Занҭариеи иареи аеҵәа хәыҷқәа реиԥш 
ишаагылаз. Игәалаиршәеит Лыхнашҭа 
иқәгылара атәы, иара убас ҵара-дырра-
ла иҳаракыра, иусқәа, иара изы ацқьара 
зегьы ишрыцку».

Аконференциа хыркәшо, аиубили-
ар Владимир Занҭариа иҭабуп ҳәа ре-
иҳәеит еизаз зегьы. Бернард Шоу зны 
иҳәахьан «Только дурак может праздно-
вать приближения своей смерти» ҳәа. 
70 шықәса нахыс иҟало ззымдырхуада, 
аха макьана сгәы ҷкәыноуп… Игәалаир-
шәеит арра даныҟаз изынарышьҭхьаз 
асалам шәҟәқәа: Алықьса Гогәуа, Џьума 
Аҳәба, Геннади Аламиа, акритик Кәасҭа 
Аҵнариа, Денис Чачхалиа. Арҭ асалам 
шәҟәқәа сара  сзыхӡыӡаауа шәҟәқәо-
уп. Алаф лафуп, аха сара насыԥ сыман 
абасеиԥш иҟаз арҿиаҩцәа дуқәа ҩыз-
цәаз иахьсымаз, иахьсымоу иахьагьы. 

Ҳаԥсадгьыл хазына иахьа изҭагы-
лоу аамҭа мариаӡам, сгәанала даҽазнык 
амилаҭ интеллигенциа рыжәҩахыр еи-
бырымҭар ада ԥсыхәа рымам. Аамҭеи 
аҭоурых џьбареи рҟырҟы икылганы 
Аԥсны аҵеира иаҳзааргаз ахақәиҭра, 
ахьыԥшымра шәышықәсала ҳазхьу-
ан. Уи уашәшәырахар ҟалоит адоуҳатә 
ҵаҵгәы ацәыӡыр, џьармыкьатә хәа-
ахәҭроу џьшьаны иаазҭаххо зегьы 
агәашәқәа ҟьаҟьаӡа иаадыртуа иала-
гар. Лев Гумилиов иҳәан еиԥш. «Ажәлар 
ироуз ахақәиҭра пату рзақәымҵар, 
ишроуз еиԥш ирымпыҵашша ицар 

Агәацԥыҳәареи 
арҿиареи рымҩала

Аконференциа

Наира Сабекиа

 d Ноиабр 30 рзы Аԥсны Аминистрцәа 
Реилазаара акттә залаҿ имҩаԥысит 
Урыстәылеи Аԥсни ртуристтә хеидкы-
лақәа реилацәажәара.

Аиԥылара аартуа аминистр ихаҭыԥу-
аҩ Асҭамыр Барцыц, еизаз идирдырит 
атуризм знапы алаку асасцәа, «Уры-
стәылатәи атуроператорцәеи ҳареи ҳа-
иқәшәара, ҳусеицура акраҵанакуеит» 
азгәеиҭеит иара.

«Атуризм асфера, уи аусура ихадақәоу 
ируакуп ҳара ҳбиуџьет ахарҭәааразы», 
лҳәеит аекономика аминистр Кристина 
Озган. «Уи аганахьала Урыстәылатәи ату-
роператорцәеи ҳареи ҳаиҿцаара хымԥа-
да иаҭахуп. Еилаҳкаауазароуп Урыстәы-

латәи атуристтә фирмақәа ирыбзоуроу 
шырацәоу Аԥсны атуризм ашьҭыхраҿы».

Белоруссиатәи атурист хеидкыла 
аиҳабы Филипп Гулыи иҳәеит Аԥсныҟа 
ишаауа ирацәаҩны Белоруссиантәи аԥс-
шьацәа. Иаҭахуп атуризм асфера аиз-
ырҳаразы аплан ашьақәыргылара. На-
сгьы еиқәиԥхьаӡеит арахь рыԥсшьаҩцәа 
раара иазынархоу апутиовкақәа рыҭира-
зы ирԥырхагоу амзызқәа.

Санкт Петербургтәи атуроператор 
«Интурист» адиректор Александр Муси-
хин иҳәеит, дареи ҳареи ҳусеицураҿы 
ишԥырхага дуу аклассификациа аҟамзаа-
ра, «асасааирҭақәа рҿы иаҳзанҵом шаҟа 
еҵәа рымоу,  ҳара ҳтуристцәа ирдыруа-
зароуп уи иаанаго, насгьы ишақәнагоу 
аиҿкаара шырзыԥшу. Уи аҭакс Жәлар Реи-
зара адепутат Алхас Барцыц далацәажәе-
ит апарламентаҿы ишышьҭырххьоу 
акымкәа-ҩбамкәа апроектқәа атуризм 
аганахьала, лҵшәала аусеицуразы. Уи аус 
адырулоит аспециалистцәа. Иаарласны 
Аԥсны иҟалоит асасааирҭақәа рзы аклас-
сификациа. Атурфирма «Библиоглобус» 
адиректор ихаҭыԥуаҩ Ирина Костенко 
лықәгылараҿ илҳәеит: «Абраҟа, шәара 
шәҿы иҟоуп аҭагылазаашьақәа зегьы 
аԥсшьарҭа сезон иҵегьы аҳәаақәа ре-
иҵыхразы. Амшыни амреи рзын маца-
разы акәым арахь ҳаԥсшьаҩцәа заауа, 
ара аҳауа зҩыдоуп, ӡынгьы-ԥхынгьы 

иааиԥмырҟьаӡакәа аԥсшьара еиҿука-
ар ауеит».

Ассоциациа «Турпомошч» анапх-
гаҩы Алеқсандр Осауленко иҭабуп 
ҳәа реиҳәеит иколлегацәа: «Уажәшьҭа 
итрадициахеит ҳаиқәшәарақәа, асе-
зон аихшьалақәа ахьыҟаҳҵо. Араҟа  
ҳалацәажәоит атуристтә сезонаҿы 
ицәырҵуа азҵаарақәа. Ихадоу  азҵа-
ара – ишԥаҟаҵатәу  иааиуа асезон азы 
амра тәыла иҵегьы  еиҳаны ауаа  аҭа-
аратәы. Ҳара ҳахәҭаахьала ҳазхиоуп 
хыԥхьаӡара рацәала ауаа раашьҭра, 
шәара рыдкылара шәазхианы шәыҟаз», 
иазгәеиҭеит иара.

Аиԥылараҿы иқәгылеит иара убас 
атурист еилазаара «Пегас Туристик» 
анапхгаҩы Анна Подгорнаиеи, атурист 
еилазаара «Пегас Инкаминг» анапхгаҩы 
Витали Пучкои.

Аԥсны атуристтә сезон шымҩаԥысыз, 
насгьы 2023 шықәсазтәи реихьӡарақәа 
уҳәа дырзааҭгылеит атуризи аиндустриа 
аҟәша аиҳабы Инара Бениа, уи дазааҭгы-
леит атуристцәа Аԥсныҟа раагаразы иҟоу 
амҩақәа ишрыцлаз мшынлатәи ахархәа-
рагьы. Сынтәа аӷба «Князь  Владимир» 
ала иаҳзааит имаҷҩымкәа аԥсшьаҩцәа», 
– лҳәеит лара.

Аиԥылара хыр кәшо ассоциациа 
«Турпомошч», «Абхазо-Россиская тури-
стическая ассоциация» рнапхгаҩцәа Ҭа-
рашь Хәытабеи Алеқсандр Осауленкои 
рнапы аҵарҩит аусеицуразы аиқәы-
шаҳаҭра. Аиқәышаҳаҭра хықәкыс иа-
моуп  Аԥсны иаҭаауа Урыстәылатәи 
атурист изинқәа  рыхьчара, насгьы урҭ 
рхыԥхьаӡара аизырҳара.

Аԥсны атуризм  
ашьҭыхразы 
Ихадарақәоу ируаку

Аԥснытәи ашыцмҿы
Аҟаза инапаҿы

Назаров ақалақь (Урыстәыла, 
Красноиарсктәи атәылаҿацә) аҟын-
тәи аҟаза ашыцмҿы иџьашьатәу 
асахьақәа ҭаԥиҟоит. Урҭ акала «нецке» 
ҳәа изышьҭоу иапониатәи асахьақәа 
иреиԥшуп. 

«Амҿыҭаԥҟаҩы инапқәа рҿы 
амҿы аҟәырҷаха аԥсы ахалоит, уи да-
ара аинтерес зҵоу, аԥстәы, ма ауаҩы 
рсахьақәа алҵуеит. Амҿыҭаԥҟаҩы, аҟа-
за Николаи Килин  еицыдыруа алакәтә 
персонаж Папа Карло иеиԥшҵәҟьа  
иуадахәыҷы-иҟазарҭаҿы дыҩнатәа-
ны азныказы акала улахь имааиуа 
амҿтәы ҟәырҷахақәа  ирылихуеит 
зеиӷьаҟам, иџьашьаху иперсонажқәа». 

Иазгәаҭатәуп, аҟаза иперсонажқәа 
злихуа амаҭәахә иныҟәарақәа раан 
Аԥснынтәи ишааигаз. 

«Ари амҿы ахкы акырӡа икьакьо-
уп, иара аус адулара зынӡа имари-
аӡам,  уи акы алухырц азы даара 
уҽазҵәылхны, ачҳара аарԥшны, гәад-
кыларала аус ууроуп. Уажәы сара ац-
гәы-аныҟәаҩ асахьа аҟаҵара саҿуп. 
Абар араҟа иара ахәдакәырша аха-
заауеит, зегьы ԥшӡаны, иҭыҟҟаны, 
еиҿкааны иҟалоит» – ҳәа еиҭеиҳәо-
ит аҟаза. 

Николаи Назаров ирацәаны атәы-
лақәа дырҭаахьеит. Аԥснынтәи иааи-
геит ашыцмҿы ақәырҷахақәа.  Ашыц 
даара еиласоу маҭәахуп. Убри аҟнытә, 
уи аминиатиуратә сахьақәа, рыҟаҵа-
разы зеиӷьаҟам ала иманшәалоуп ҳәа 
иҳәоит аҟаза.

«Татмедиа» 
ажурналистцәа

 d Аинфорациатә Маҵзура «Та-
тар-информ» Ҭаҭартәи аредакци-
еи «Интертат» асаити аредактор 
хада Рамис Латыпов Ареспубликатә 
ҳәынҭқарратә Усҳәарҭа «Аԥсны-
медиа» иаҵанакуа аинформациатә 
маҵзура «Аԥсныпресс» аусзуҩцәа 
иусура аԥышәа рымеидеит.

Мчыбжьык иалагӡаны Рамис Ла-
тыпов есыҽны «Аԥсныпресс» аусура 
аганахьала азҿлымҳара ааирԥшуан, 
аредактор хада, акорреспондентәа,  
SMM-специалистцәа рызҵаарақәа жәпа-
кы рҭак ҟаиҵеит. Аамҭакала иара кон-
кретла иаагоу аҿырԥштәқәа рыла дара 
рредакциаҿы аусура шышьақәгылоу 
атәы еиҭеиҳәон. 

Ишеилкаахаз ала, аҩ-холдингк 
ирзеиԥшу маҷымкәа иҟоуп. Аҩбагьы 
ррегионқәа рҿы аус зуа аҳәынҭқарратә 
массатә информациа ахархәагақәа еид-
накылоит, иара убас ахатәы бызшәала 
аусура ахшыҩзышьҭра ду анаҭоит.  Убри 
аҟнытә, «Аԥснымедиа»  ажурналистцәа 
ргәы иҵхо апроблемақәа ртәы ибзианы 
ирдыруеит Ҭаҭарсҭантәи рколлегацәа.

 Иаагозар, ауаа хархьқәа  ирызк-
ны еиҳаны аматериалқәа рыҟаҵара 
ахәҭоуп, акыр аҵанакуеит иара убас 
еиҳа акультура иазкны аҩра, анапхгара 
ахаҭарнакцәа рыҿцәажәараан инҭкаа-

ны аинформациеи ахҳәаақәеи риуразы 
еиҳа аҽадцалара аарԥшра. Аоперативра 
аизырҳареи аконтент  аиуеиԥшымзаа-
ра алыршареи рзы  хәызмаӡам абжь-
гарақәа ҟаҵан. 

«Аԥснымедиа» адиректор хада 
Роберт Џьопуа Аԥсни Ҭаҭарсҭани 
рҳәынҭқарратә массатә информа-
циа ахархәагақәа рыбжьара аусеицу-
ра иаҵоу аҵакы ҷыдала иазгәеиҭеит. 
«Ҳмассатә информациа ахархәагақәа 
уажәаԥхьагьы аусеицуратә еимадара 
рыбжьалахьан. 

 «Аԥснымедиа» ажурналистцәа Акци-
онертә еилазаара «Татмедиа» адиректор 
хада ихаҭыԥуаҩ, амедиашкол адирек-
тор Алеқсандр Третиаков онлаин-ре-
жим ала имҩаԥигоз атренинг-семинар  
алахәхаразы алшара рыман. Сара агәра 
ганы сыҟоуп, ҳара аринахысгьы хра злоу 
аимадара шҳабжьало», -  иҳәеит Роберт 
Џьопуа.

 Агазеҭқәа «Аԥсны», «Республика 
Абхазия» аус рыциуан агазеҭ «Шәһри 
Казан» адизаинер-даҟьала аиқәыршәаҩ 
Ильдар Габидуллин. Уи аԥснытәи иколле-
гацәа ирзеиҭеиҳәеит ҳаамҭазтәи амето-
дқәа рхархәарала агазеҭ адаҟьақәа ре-
иқәыршәара аганахьала имоу аԥышәеи 
еиуеиԥшым адизаинертә знеишьақәеи 
ртәы. Еицхырааны дара агазеҭқәа «Аԥс-
ны», «Республика Абхазия» иҿыцны 
еиқәдыршәеит. 

Цәыббрамза, 2023 шықәсазы аин-
формациатә  холдингқәа «ТАТМЕДИА» 
(Ҭаҭарстан)  «Аԥснымедиа» (Аԥсны) 
аусеицуразы аиқәшаҳаҭра рыбжьарҵеит.

Рԥышәа рымардеит

 d Абҵарамза анҵәамҭазы Дон ихықәгылоу ақалақь Ростов аҿы 
10-17; 18+ ақәратә категориа иаҵанакуа аспортсменцәа рыбжьа-
ра карате кекусинкаи (IFK) кумите азы Аладатәи афедералтә округи 
Нхыҵкавказтәи афедералтә округ  Аԥхьахәгареи: 6-7, 8-9 шықәса 
зхыҵуа аспортсменцәа рыбжьара  карате кекусинкаи (IFK) кумите 
азы афестивали мҩаԥысуан. 

Аԥхьахәгара рхы аладырхәит 350-ҩык акаратистцәа, иара убас афе-
стиваль  иалахәын  Аԥсны, Астрахан, Волгоградтәи Ростовтәи абластқәа, 
Краснодартәи атәылаҿацә, Ҟарачы-Черқестәи Ареспублика, Ҟабарда-Бал-
кариатәи Ареспублика,  Ареспублика Ҟрым рҟынтә 140-ҩык аспортменцәа.

 «Афестиваль аҿы ҳаспортсменцәа  Аԥсны ахьӡала иқәгылон, аԥхьахә-
гараҿы - Ростовтәи аобласт ахьӡала, избан акәзар, аԥхьахәгара аҩ-
ныҵҟатәи акәны иҟан», –  иазгәеиҭеит Аԥсны зҽаԥсазтәыз азыҟаҵаҩ, 
Аԥсны карате кекусинкаи Афедерациа апрезидент  Витали Ҷыҭанаа. 

Афестиваль аихшьаалақәа рыла, Аԥснытәи аспортменцәа актәи 
аҭыԥқәа ҩба, аҩбатәи аҭыԥқәа хԥа, ахԥатәи аҭыԥқәа хԥа ааныркылеит. 

Актәи аҭыԥқәа ааныркылеит Русҭам Ратиа (Агәыӡера аҳабла), Сандро 
Џьаӷмазиа (ақ. Очамчыра). Араӡны медалқәа роуит Леон Џьынџьал (ақ.
Аҟәа), Кира Заболотнаиа (Агәыӡера аҳабла), Левон Ходџьикиан (Агәыӡе-
ра аҳабла). 

Ахԥатәи аҭыԥқәа ааныркылеит Леонель Дунамалиан (Агәыӡера аҳа-
бла), Елизавета Барсукова (Агәыӡера аҳабла), иара убас Викториа Кон-
дакчиан (Агәыӡера аҳабла).

Аладатәи афедералтә округи Нхыҵ-Кавказтәи афедералтә округи 
Аԥхьахәгара аихшьалақәа рыла Аԥснытәи аспортсменцәа актәи аҭыԥқәа 
хԥа, аҩбатәи аҭыԥқәа ԥшьба, ахԥатәи аҭыԥқәа хәба ааныркылеит. 

Актәи аҭыԥқәа ааныркылеит Алан Иакәыб-оглы (ақ. Очамчыра), Давид 
Аџьынџьал (Агәыӡера аҳабла), Арианна Мартиросиан (Агәыӡера аҳабла).

 Аҩбатәи аҭыԥқәа ааныркылеит Сандро Џьиӷаниа (ақ. Очамчыра), 
Саид Горзолиа (ақ. Очамчыра), Руслан Карапетиан, Руслан Кондакчиан 
(Агәыӡера аҳабла). 

Ахԥатәи аҭыԥқәа ааныркылеит Самед Бабаев (ақ.Аҟәа), Мисаил Қриа 
(ақ. Аҟәа), Ратмир Абыхәба (ақ. Очамчыра), Далмаҭ Чагәаа, Леон Крыгин 
(Агәыӡера аҳабла).

Аспортсменцәа азыҟарҵоит Аԥсны  карате кекусинкаи Афедерациа 
апрезидент, Аԥсны зҽаԥсазтәыз азыҟаҵаҩ Витали Ҷыҭанаа (ақ.Аҟәа), 
Аԥсны зҽаԥсазтәыз азыҟаҵаҩ, аспорт азҟаза Ҭемыр Ҷыҭанаа (Агәыӡера 
аҳабла), иара убас Ареспублика Аԥсны аспорт азҟаза Зураб Мурадиан 
(ақ. Очамчыра). 

Абри азы адырра ҟанаҵоит Аԥсны аҿари аспорти русқәа рзы 
аҳәынҭқарратә еилакы аофициалтә саит.

Аҿар рықәҿиарақәа

Аԥхьахәқәа 
ааныркылеит

 Константин Ахба абокс азы 27-
тәи Жәларбжьаратәи атурнир «Ян-
тарные перчатки» аҿы аиааира игеит, 
ҳәа адырра ҟанаҵоит Аԥсны аҿари 
аспорти рзы Аҳәынҭқарратә еилакы. 

Константин Ахба 54 кьыла 
рҟынӡа иҟоу акапантә категориа 
иаҵанакуа  2008-2009 шықәсқәа 
рзы ииз арԥарцәа рыбжьара дықәгы-
лон.  

Атурнир мҩаԥысуан Калинин-
град ақалақь аҿы ԥхынҷкәынмза 1 

инаркны ԥхынҷкәынмза 3 аҟынӡа. 
Уи рхы аладырхәит атәылақәа: Уры-
стәыла, Белоруссиа, Германиа рҟын-
тәи 108-ҩык аспортсменцәа. 

Константин Ахба - Михаил 
Чачба ихьӡ зху Гәдоуҭатәи аспорт-
тә школ дааӡамҭоуп, 13-14 шықәса 
зхыҵуа арԥарцәа рыбжьара абокс 
азы Урыстәыла Аԥхьахәгараҿы 
аџьазтә аԥхьахә ианаршьахьеит. 
Азыҟаҵаҩцәа Аслан Ахбеи Едуард 
Депеляиани рааӡамҭа иоуп.

Константин Ахба 
аиааира игеит

Абҵара 14 инаркны 22-нӡа «Си-
риус» афедералтә ҵакырадгьыл аҟны 
имҩаԥысуеит аҩбатәи иаарту жәлар-
бжьаратәи астрономиатә аолимпиада.

Еиуеиԥшым аинтелектуалтә еиц-
лабрақәа рыла ишьа6ъгылоу ари ао-
лимпиада рхы аладырхәит 79-ҩык 
алахәылацәа, атәылақәа: Урыстәыла, 
Перу, Иран, Беларус, Аԥсны, Узбекисҭан, 
Ҭаџьикисҭан, Венесуела уҳәа зынӡа 14 
рҟнытә.

Аԥснытәи агәыԥ иалахәыз иреиуоуп: 
Кьасоу Аргәын, Давид Кузмичов, Саҭа-
неи Лагәлаа, Алеқсандр Воуба, Санда 
Бжьаниа, Леуарса Қаџьаа. Агәыԥ напх-
гара алҭон А.С.Пушкин ихьӡ зху абжьа-
ратә школ №2 арҵаҩы Асида Ԥачалиа.

Аолимпиада еиднакылоит адунеи 
зегьы аҟнытә астроном қәыԥшцәеи, 
иналукааша еиуеиԥшым амаҭәарқәа 
рспециалистцәеи. Ари аҩыза аусмҩаԥ-
гатәқәа ихадоу шьаҿоуп жәларбжьа-

ратәи академиатә еимадара арӷәӷәа-
разы.

Аицлабрақәа рнаҩс, астроном 
қәыԥшцәа рзы еиқәыршәан арккаратә, 
иара убас акультуратә программа. Дара 
ирыман аҭагылазаашьа иазыӡырҩырц 
ҳаамҭазтәи астрономиа атемақәа, рхы 
аладырхәыртә еиԥш еиуеиԥшым аҟаза-
ратә усмҩаԥгатәқәа, «Сириус» аҳәаақәа 
ирҭагӡаны еиуеиԥшым аныҟәарақәа.

Жәларбжьаратәи астрономиатә ао-
лимпиада – ари аинтеллектуалтә еиц-
лабрақәа зцу, есышықәсатәиу ҭҵаара-
дырратә усмҩаԥгатәуп, 14-18 шықәса 
зхыҵуа еиуеиԥшым атәылақәа рҟнытә  
ашколхәыҷқәа рыбжьара.

Адҵа хадақәас иқәгылаз иреиуоуп 
абаҩхатәра бзиа змоу аҿар астроно-
миа азҵаарақәа рахьарԥшра, уи агәы-
блра рылааӡара.

Аманда Анталаа

Жәларбжьаратәи аолимпиада

***
Аашар ԥсшьара Аԥсныҟа иаараны иҟаз 

Викториа лхаҵа диазҵаауеит:
– Сыхаара, санаауа уахьынтә иузааз-

гарц иуҭахузеи?
– Ибҭаху сзаага, уажәы усгьы зегь рых-

әшәтәуеит, - иҳәеит ахаҵа.
***

Аҳақьым иҟны инеиз Ҭанас:
– Иҟалозар усыцхраа, аума сақәшәеит, 

есышьыжь асааҭ 6 шыҟоу ашьышьма ашҟа 
ацара сҭаххоит, - иҳәеит дӷьаҵәы-ӷьаҵәуа.

– Ыы, уи бзиоупе агәабзиаразы, - аҭак 
ҟаиҵеит иҽаарҭынчны аҳақьым.

– Ааи, аха сара асааҭ 7 рҟнынӡа ацәа 
сзалҵӡоме! – иҳәеит Ҭанас арыцҳара 
инԥшуа.

***
Автобус аԥхьатәи ашә ала иҭыҵуаз 

ауаа дрыжәланы, мчылаҵәҟьа дҭалеит 
ԥҳәызбак. Еилагылаз апассаџьырцәа ру-
аӡәк, уи лгәынамӡара уамашәа ибауа, 
лышҟа ихы нарханы:

– Избан, аԥхьатәи ашә ала иҭыҵуаз 
брыжәлан бызҭала, иҟалози ашьҭахьтәи 
ашә ала бҭалазтгьы?

– Амҩа сырҭаргьы алшон, сцәастәым 
сара, - лҳәеит аԥҳәызба, зымҩа дыԥшуа.

– Иабаҟоу арахь, уаҩ акагьы бниба-
аломеи? – иҳәахт ахаҵа уамашәа ибауа.

– Ыы, сааҭк ала иснубаало иҟалар 
уҭахызма, нас уара? – лҳәеит, лыҽхыршәа-
аны аԥҳәызба.

***
 Аказы сузҵаауеит Кәасҭа, аҭак 

узыҟаҵозар? – иҳәеит Манча игәыла да-
нааиԥыла.

– Иҳәеишь нас, иауа аабап, - аҭак ҟа-
иҵеит Кәасҭагьы иҽаазырҿлымҳаны.

– Ишсоуҳәара излеиԥшымзеи аԥҳәыс 
лшьапқәеи ахаҵа ишьапқәеи?

– Ашьапқәа злеиԥшым ҳәа акагьы 
ыҟам, амала акызаҵәык, урҭ рыбжьара 
иҟоу ала ауп излеиԥшым, - иҳәеит аҭакс 
Кәасҭа деиҵамхакәан.

***
Ашкол адиректор Мамсыр Ҭаҭу-

аз-иԥа иҟны дашшуеит англыз бызшәа 
арҵаҩ-ԥҳәызба Марица Мышькәыҭ-иԥҳа:

– Уаҳа сылшом уажәшьҭаҵәҟьа 
сырмыхәеит сара ажәабатәи акласаа, 
рҵатәхәқәа усгьы ирҵаӡом, аҵатәхәы 
аҟны исзыӡырҩӡом, ихашәҵару аҵаҩы 
Кәтаӷьба «бан…» ҳәа сеиҳәеит иацтәи 
аҵатәхәы анҵәамҭазы.

– Ҳаит, Ҳазшаз днеимыгӡааит уи 
Кәтаӷьба мыжда, уи ус иҳәазар, ииа-
шаҵәҟьаны ииҳәаз нимыгӡар иуӡом, сара 
игәасҭахьеит, аха ԥсыхәак ҳзыӡбозар аа-
бап бымшәан, - иҳәеит, адәылҵра иҽазкуа 
адиректор Ҭаҭуаз-иԥа Мамсыр.

Иацы зыҟны сыҟаз амацарԥаҩ, 
зықь-мааҭ анлысҭа, схаҵа даҽаӡәы 
дышлыцныҟәо салымҳәеи бара! – лҳәеит 
Шьута, лгәылаԥҳәыси лареи шеицәажәоз.

– Унан, баша зықьмааҭ зныбхзеи, сара 
бсазҵаар ус башагьы ибасҳәонеи! – лҳәе-
ит, омашәа ибауа, агәылаԥҳәыс.

***
Анаплакы анапхгаҩы лассы-лассы 

аусура иагхалоз Кан ихы наиқәкны:
– Кан, абри уара ала ушеиԥшхаз ан-

беилукаауеи?
– Зынӡа сласбаны саныҟаз еилыска-

ахьан уи, - иҳәеит деиҵамхаӡакәа Кан.
***

Шьыжьымҭан аԥенџьыр аартны илагы-
лаз Анҭица лгәылаԥҳәыс Хымжәажә 
дшылбазҵәҟьа, лыбжьы налыргеит:

– Оо Хымжәажә бычмазаҩхама бара?
– Изакәуи ибҳәо, ԥхыӡ ббама? – аҭак 

ҟалҵеит илзымбатәбараха Хымжәажә.
– Иахьа ашарԥазы ба бҟнытә аҳақьым 

дышдәылҵуаз збон, уи азы ауп сзыҵаа, - 
лҳәеит Анҭица.

– Ыы, бара быҟнытә есышьыжь аофи-
цер ддәылҵуеит, аха макьана аибашьра 
иаламгацт, избан сара сзычмазаҩхоз, - 
лҳәеит Хымжәажә, лҽыргәаауа. 

Аччаԥшь


